
ᒪᑐᐃᕈᑕᐅᔪᓄᑦ ᐅᖃᐅᓯᒃᓴᑦ 

ᐅᖃᐅᓯᒃᓴᖅ ᒥᓂᔅᑕᒥ 

ᒥᓂᔅᑕᐅᓪᓗᖓ ᑲᒪᒋᔭᖃᕐᒃᖢᖓ ᓄᓇᕗᒻᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ (NHC), ᐅᔾᔨᕈᓱᒃᐳᖓ 

ᐃᓗᖃᖅᑎᑦᑎᓂᕐᒧᑦ ᑐᐊᕕᕐᓇᖅᓯᓂᖓᓂ ᑕᒪᒃᑭᓗᒃᑖᑦᑎᓐᓂ ᐊᒃᑐᐃᓯᒪᓂᖓᓂ ᖃᓄᑐᐃᓐᓇᑦᑎᐊᖅ. 

ᐅᖃᓪᓚᖃᑎᖃᕋᓗᐊᕈᒪ ᐃᖅᑲᓇᐃᔭᖃᑎᓐᓂᑦ ᒪᓕᒐᓕᕆᓂᕐᒥ ᐊᑲᐅᙱᓕᐅᕈᑕᐅᔪᓂ ᓲᕐᓗ 

ᑮᓇᐅᔾᔭᒃᓴᓕᕆᓂᕐᒧᑦ ᐅᕝᕙᓘᓐᓃᑦ ᐳᕙᒡᓗᖕᓂᕐᒥ, ᐅᕝᕙᓘᓐᓃᑦ ᓄᓇᕗᒻᒥᐅᓂ ᓄᓇᓕᐅᔪᓂ, 

ᖃᐅᔨᒪᕗᖓ ᐃᒡᓗᖃᖅᑎᑦᑎᓂᕐᒧᑦ ᓯᕗᓪᓕᐅᔾᔭᐅᑎᑕᐅᕗᖅ ᑭᒃᑯᓕᒫᓄᑦ.  

ᐅᕘᓇ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᖅᑎᑦᑎᓂᕐᒧᑦ, 

ᑲᑎᖃᑎᒌᒃᐳᒍᑦ ᒐᕙᒪᐅᓪᓗᑕ ᐅᖓᕙᕆᐊᖅᑎᑦᑎᓂᕐᒧᑦ ᓴᓇᓯᒪᔪᓂ-ᓄᓇᕗᒻᒥ ᐋᖅᑭᒍᑎᒃᓴᐅᔪᓂ 

ᐃᒡᓗᑭᒃᓴᕐᓂᒻᒪᕆᐅᔪᒧᑦ. ᐅᓇ ᐊᖏᓪᓗᓂ ᐱᓕᕆᐊᖑᕗᖅ ᐱᕙᓪᓕᐊᑎᑦᑎᓂᕐᒧᑦ ᐊᑑᑎᖃᑦᑎᐊᖅᑐᒥ 

ᑐᕌᒐᕆᔭᐅᔪᓂ ᓇᓗᓇᐃᖅᓯᓂᕐᒥ ᓄᓇᕗᒻᒥᐅᓕᒫᑦ ᐃᓂᒃᓴᖃᕐᓂᖏᓐᓂ ᐊᖏᕐᕋᕆᓂᕋᖅᑕᒥᓂᑦ. 

ᐋᖅᑭᒃᓯᓂᐊᕈᑦᑕ ᐃᒡᓗᑭᒃᓴᕐᓂᒻᒪᕆᐅᔪᒥ, ᓇᓂᓯᔭᕆᐊᖃᖅᐳᒍᑦ ᐱᓪᓚᕆᓂᒃ, ᐱᓕᕆᐊᖑᔪᓐᓇᖅᑐᒥ 

ᐊᒻᒪ ᐃᓱᒪᑐᔪᓂ ᐋᖅᑭᒍᑎᒃᓴᐅᔪᓂᑦ. ᐅᓇ ᑎᑭᐅᑎᔪᓐᓇᖅᐸᕗᑦ ᑭᓯᐊᓂ ᐱᓕᕆᖃᑎᒌᒃᑯᑦᑕ. 

ᒐᕙᒪᐅᓪᓗᑕ, ᐃᖏᕐᕋᓂᖃᖅᐸᓪᓕᐊᕗᒍᑦ. ᒫᓐᓇ ᐊᕐᕌᒍᓄᑦ-9-ᓄᑦ ᑮᓇᐅᔭᖃᖅᑎᑕᐅᓂᐅᔪᓂ 

ᐊᖏᕈᑎᖃᖅᐳᒍᑦ ᒐᕙᒪᑐᖃᒃᑯᓐᓂ ᓴᓇᕙᓪᓕᐊᔪᓐᓇᖅᓯᓂᐊᕋᑦᑕ ᐱᔭᕆᐊᖃᒻᒪᕆᒃᑐᓂ ᐃᓄᓕᒫᓄᑦ 

ᐃᒡᓗᒃᓴᓂ. ᐱᐅᓯᒋᐊᖅᑎᑦᑎᕗᒍᑦ ᐱᑕᖄᓂᒃᑐᓂ ᐱᓕᕆᐊᖑᔪᓂ ᓲᕐᓗ ᓇᖕᒥᓂᖃᖅᑎᐅᓂᕐᒧᑦ ᐃᒡᓗᖃᖅᑎᑦᑎᓂᐅᔪᒥ ᐱᓕᕆᐊᖑᔪᓂᑦ ᑭᐅᓂᕐᒧᑦ 

ᒫᓐᓇᐅᔪᒥ ᐱᔭᕆᐊᖃᕐᓂᐅᔪᓄᑦ ᓄᓇᕗᒻᒥᐅᓂ. ᒐᕙᒪᒃᑯᑦ ᐱᓕᕆᕝᕕᖏᑦ ᐱᕙᓪᓕᐊᑎᑦᑎᒋᕗᑦ ᓄᑖᓂ ᐱᓕᕆᐊᖑᔪᓂ ᐊᒻᒪ ᐊᑐᐊᒐᓂᑦ 

ᐃᑲᔪᖅᓱᐃᓂᕐᒧᑦ ᐊᔪᙱᓐᓂᐅᔪᓂ ᐱᕙᓪᓕᐊᑎᑕᐅᓂᖏᓐᓂ ᓇᑉᐸᖅᑎᕆᓂᕐᒥ ᐱᓕᕆᓂᐅᔪᒥ, ᑐᓐᓂᖅᓴᐃᓂᕐᒧᑦ ᐃᑲᔪᕈᑎᒃᓴᓂ 

ᐊᑑᑎᖃᕐᓂᖅᓴᐅᔪᓂ, ᐊᒻᒪ ᐃᑲᔪᖅᓱᐃᓂᕐᒥ ᑐᓂᓯᓂᕐᒥ ᐅᓗᕆᐊᓇᖅᑐᒦᑦᑐᓄᑦ ᐊᒻᒪ ᐊᒃᑐᖅᑕᐅᓴᕋᐃᑦᑐᓄᑦ ᐃᓚᒋᔭᐅᔪᓂ ᓄᓇᓕᑦᑎᓐᓂ. 

ᐱᔪᒪᓂᖃᐃᓐᓇᖅᑐᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓄ ᓴᓇᓂᕆᔭᑦᑎᓐᓂ ᐋᖅᑭᒃᓱᐃᓂᕐᒥ, ᑎᑎᕋᖅᑕᐅᓯᒪᓪᓗᓂ ᑖᔅᓱᒪ ᐅᓂᒃᑳᓕᐊᑉ ᐃᓗᐊᓂ. 

ᑖᒃᑯᐊ ᑐᙵᕕᒋᔭᕗᑦ ᐃᑲᔪᖅᓱᐃᓯᒪᔪᑦ ᐊᒻᒪᓗ ᐋᖅᑭᒃᓯᓯᒪᓪᓗᑎᒃ ᐸᕐᓇᒍᑎᑦᑕ ᓯᕗᓪᓕᐅᑎᔭᐅᖁᔭᖏᓐᓂ, ᐱᓕᕆᒋᐊᕈᑎᑦᑎᓐᓂ ᐊᒻᒪᓗ 

ᑐᕌᒐᒃᓴᑦᑎᓐᓂ ᐋᖅᑭᒃᑕᐅᓯᒪᓂᖏᑎᒍᑦ ᓄᓇᕗᑦ ᒐᕙᒪᒃᑯᑦ (GN) ᐃᒡᓗᓕᕆᓂᖅ ᐸᕐᓇᒍᑎ ᐃᒡᓗᓕᐅᖃᑎᒌᓚᐅᖅᑕ: ᐃᒡᓗᓕᐅᖃᑎᒌᓚᐅᖅᑕ 

ᑲᑎᙵᓗᑕ. ᑐᙵᕕᒋᔭᕗᑦ ᓲᕐᓗ ᐃᓅᖃᑎᒌᑦᓯᐊᑭᕐᓂᖅ (ᐃᒃᐱᒍᓱᑦᑎᐊᕐᓂᖅ ᑭᒃᑯᓕᒫᓂᒃ, ᐃᓅᖃᑎᖃᑦᑎᐊᕐᓂᖅ, ᐊᒻᒪᓗ ᐱᓯᒪᒃᓯᑦᑎᐊᕐᓂᖅ 

ᐃᓄᖕᓂᑦ), ᐃᑲᔪᖅᑎᒌᓐᓂᖅ (ᐃᖃᓇᐃᔭᖃᑎᒋᒡᓗᓂ ᐊᔾᔨᒌᒥᒃ ᐱᔾᔪᑎᖃᕐᓗᓂ) ᐊᒻᒪᓗ ᐋᔩᖃᑎᒌᓐᓂᖅ (ᐃᓱᒪᓕᐅᕆᓂᖏ ᐅᖃᓪᓚᖃᑎᒌᖕᓂᒃᑯᑦ 

ᐊᒻᒪᓗ ᐊᖏᖅᑐᐃᓐᓇᐅᓂᒃᑯᑦ) ᑲᔪᓯᑎᑦᑎᔪᖅ ᐃᑲᔪᖅᓱᐃᓂᕐᒥ ᓴᓇᓂᕆᔭᑦᑎᓐᓂ ᓯᕗᒻᒧᐊᒃᐸᓪᓕᐊᑎᓪᓗᑕ. 

ᓄᓇᕗᒻᒥᐅᑦ ᖃᐅᔨᒪᔭᐅᕗᑦ ᐃᓱᒪᑐᓂᖏᓐᓂ ᐊᒻᒪ ᐃᑲᔪᕈᑎᒃᓴᓂ ᕿᓂᒃᑲᐅᓂᖏᓐᓂ. ᐃᓚᒋᐊᖅᓯᓂᕐᒧᑦ ᒐᕙᒪᐅᔪᓂ ᐱᓕᕆᐊᖑᔪᓂ ᐊᒻᒪ 

ᐊᑐᐊᒐᓂᑦ, ᐃᑲᔪᖅᓱᐃᕗᒍᑦ ᓄᑖᓂ ᐅᖅᑯᐊᖑᓂᐅᔪᓂ ᐊᒻᒪ ᓯᕗᓪᓕᖅᐹᒥᒃ ᖃᐅᔨᓴᕈᑕᐅᓗᓂ ᐱᓕᕆᐊᕆᔭᐅᔪᓂᑦ ᐊᖏᕐᕋᖃᖅᑎᑦᑎᓂᕐᒧᑦ 

ᐊᒃᑐᖅᑕᐅᓴᕋᐃᑦᑐᓂ ᓄᓇᓕᖕᒥᐅᑕᓂᑦ, ᐊᑐᖅᖢᑕ ᐆᒻᒪᖁᑎᓂ ᐊᑐᙱᓐᓂᖅᓴᐅᔪᓂ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᒻᒪ 

ᐱᐅᓯᒋᐊᖅᓯᓪᓗᑕ ᓴᓇᔭᐅᓯᒪᓂᖓᓂ ᐃᓄᓕᒫᓄᑦ ᐃᒡᓗᒋᔭᐅᕙᒃᑐᓄᑦ ᐃᓄᑐᖃᕐᓂ ᐊᒻᒪ ᐃᓄᖕᓂ ᐃᓱᒪᒋᔭᖃᖅᖢᑕ ᐊᐅᓚᓂᕐᒧᑦ 

ᐊᑲᐅᙱᓕᐅᕈᑎᖃᖅᑐᓄᑦ. 

ᖃᐅᔨᒪᕗᒍᑦ ᖃᓄᑎᒋ ᐃᓕᔅᓯᓐᓄᑦ ᐱᒻᒪᕆᐅᓂᖓᓂ ᐃᒡᓗᖃᑦᑎᐊᕐᓂᕐᒥ. ᐅᓇ ᐅᓂᒃᑳᓕᐊᖅ ᓇᓗᓇᐃᖅᓯᓯᒪᕗᖅ ᖃᓄᐃᓕᐅᕐᓂᐅᔪᓂ 

ᒐᕙᒪᔅᓯᓐᓂ ᐱᓕᕆᓯᒪᓂᖏᓐᓂ ᑭᐅᓂᕐᒧᑦ ᐃᒡᓗᑭᒃᓴᕐᓂᒻᒪᕆᐅᔪᒥᑦ. ᐅᓇ ᐅᓂᒃᑳᓕᐊᖅ ᓇᓗᓇᐃᖅᓯᒃᑲᓐᓂᕆᕗᖅ ᒪᓕᒃᐸᓪᓕᐊᔪᓂ 

ᖃᓄᐃᓐᓂᐅᓂᐊᖅᑐᓂ ᐊᖏᖅᓯᒪᓂᕆᔭᑦᑎᓐᓂ, ᐃᓚᖃᖅᑐᒥ ᐅᖃᐅᓯᖃᕐᓂᕐᒥ ᐅᓄᕐᓂᖅᓴᓂ ᓄᑖᙳᖅᑎᑕᐅᓂᖏᓐᓂ ᓄᓇᕗᒻᒥᐅᓄᑦ. 

 

ᐃᓚᓐᓇᕆᔭᓯ, 

ᐅᐱᓐᓇᖅᑐᖅ ᐸᑎᖅ ᓇᑦᓯᖅ 

ᒥᓂᔅᑕ ᑲᒪᒋᔭᖃᕐᒃᖢᓂ ᓄᓇᕗᒻᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᑐᓴᖅᑕᐅᖁᔭᐅᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ (NHC) ᐃᒃᓯᕙᐅᑕᖓᓐᓂ 

 

ᐅᐱᒋᕙᕋ, ᐃᒃᓯᕙᐅᑕᐅᓪᓗᖓ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ ᑲᑎᒪᔨᖏᓐᓄᑦ, 

ᐊᓕᐊᓇᐃᒍᓱᒃᑐᖓ ᑐᓂᓯᔪᓐᓇᕋᒪ ᓯᕗᓪᓕᖅᐸᐅᔪᒥ ᖃᓄᐃᓕᖓᓕᕐᓂᖓᓂ ᐃᒡᓗᓕᕆᔨᕐᔪᐊᒃᑯᑦ 

ᐅᓂᒃᑳᓕᐊᖓᓂ.  

ᓴᓇᖃᑎᒋᔭᑦᑎᓐᓂ, ᐃᓕᓯᕗᒍᑦ ᒐᕙᒪᓕᒫᓄᑦ ᐃᒡᓗᖃᖅᑎᑦᑎᓂᕐᒥ ᐸᕐᓇᒍᑎᒥᒃ, 

ᐃᒡᓗᓕᐅᖃᑎᒌᓚᐅᖅᑕᒥᒃ: ᐃᒡᓗᓕᐅᖃᑎᒌᓚᐅᖅᑕ ᑲᑎᙵᓗᑕ, ᖃᓄᐃᓕᐅᕐᓂᐅᔪᒧᑦ. 

ᐊᑕᐅᑦᑎᒥᒃ ᑕᐅᑐᕐᕉᒐᖃᖅᐳᒍᑦ ᐱᓕᕆᓂᕐᒥ ᒪᓕᖃᑦᑕᐅᑎᔪᒥᒃ ᐊᐃᑉᐸᖓᓂ ᐊᒻᒪ 

ᖃᓄᐃᓕᐅᕐᓂᐅᔪᑦ ᐅᓂᒃᑳᕆᔭᐅᓯᒪᔪᓂ ᐅᕙᓂ ᐅᓂᒃᑳᓕᐊᒥ ᑕᑯᒃᓴᐅᑎᑦᑎᕗᑦ ᐊᖏᖅᓯᒪᓂᐅᔪᒥ 

ᒐᕙᒪᓕᒫᓄᑦ ᐱᓕᕆᕝᕕᐅᔪᓄᑦ ᑭᐅᓂᕐᒧᑦ ᓄᓇᕘᑉ ᐃᒡᓗᑭᒃᓴᕐᓂᒻᒪᕆᐅᔪᒥ.  

ᐃᖏᕐᕋᓂᖃᖅᓯᒪᕙᒌᖅᐳᖅ ᐊᒥᓱᓂ ᐃᓂᐅᔪᓂ ᐃᔨᓗᖃᖅᑎᑦᑎᓂᕐᒧᑦ ᐸᕐᓇᐅᑎᒥᒃ, ᑕᐃᔭᐅᔪᒥ 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᖅᑎᑦᑎᓂᕐᒧᑦ. ᓇᖕᒥᓂᖅ 

ᐅᐱᓪᓚᕆᒃᐳᖓ ᓇᓗᓇᐃᖅᓯᓂᕐᒥ ᐃᒡᓗᓕᕆᔨᕐᔪᐊᒃᑯᑦ ᐱᔭᕇᖅᓯᓯᒪᓂᖓᓐᓂ ᒪᕐᕈᖓᓂ 

ᐱᓕᕆᑦᑎᐊᕐᓂᐅᔪᒥ ᐊᕐᕌᒍᒥ ᓴᓗᒪᔪᒥ ᑮᓇᐅᔭᓕᕆᓂᕐᒧᑦ ᑮᓇᐅᔭᓕᐊᖑᕙᒃᑐᓄᑦ 

ᖃᐅᔨᓴᐃᓂᐅᔪᓂᑦ. ᐅᓇ ᑎᑭᐅᑎᔭᐅᔪᓐᓇᖅᓯᒪᔪᖅ ᑐᕌᖓᓂᖃᓪᓚᕆᒃᐳᖅ ᑲᑐᔾᔨᖃᑎᒌᖕᓂᐅᔪᒥ 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᑦ ᐱᔪᒪᓂᖃᕐᓂᐅᔪᒥ ᑲᒪᒋᔭᖃᑦᑎᐊᕐᓂᖏᓐᓂ ᐊᒻᒪ ᑕᑯᒃᓴᐅᑦᑎᐊᕐᓂᖏᓐᓂ. ᑭᓯᐊᓂ, ᐃᓚᖃᖅᑐᒥ 

ᐱᓕᕆᑦᑎᐊᕐᓂᐅᔪᒥ, ᐊᒃᓱᕈᕐᓂᖃᕆᕗᑦ, ᐊᒻᒪᓗ ᐅᖃᐅᓯᕆᖕᒥᔭᕗᑦ ᑖᔅᓱᒥᖓ ᐅᓂᒃᑳᓕᐊᒥᑦᑕᐅᖅ.  

ᐃᖏᕐᕋᓂᖃᖅᐸᓪᓕᐊᖏᓐᓇᖅᑎᓪᓗᑕ ᐃᒡᓗᖃᖅᑎᑦᑎᓂᕐᒧᑦ ᐱᓕᕆᓂᕐᒧᑦ ᐸᕐᓇᐅᑎᒥᒃ, ᓱᓕ ᐱᔭᒃᓴᖃᕐᔪᐊᖅᐳᖅ. ᓄᓇᕗᒻᒥ ᒐᕙᒪᒃᑯᑦ 

ᓄᑖᙳᕆᐊᖅᓯᒪᔪᒥ ᐱᓕᕆᓂᖃᓕᖅᐳᑦ ᓯᕗᒻᒧᑦ ᐅᓇᑕᕐᓂᕐᒧᑦ ᐃᒡᓗᑭᒃᓴᕐᓂᒻᒪᕆᐅᔪᒥ, ᑭᓯᐊᓂ ᐃᓄᑑᔾᔨᔪᓐᓇᙱᓐᓇᑦᑎᒍᑦ. ᖃᐅᔨᒪᕗᒍᑦ 

ᐃᓱᒪᓕᐊᖑᑦᑎᐊᕐᓂᖃᕐᓂᖓᓂ ᑕᖅᑳᓂ ᐊᒻᒪ ᐊᒥᓱᓂ ᐊᔾᔨᐅᙱᑦᑐᓂ ᐃᓱᒪᒋᔭᐅᓂᐅᔪᓂ ᖃᓄᖅ ᖄᖏᐅᔾᔨᔪᓐᓇᕐᓂᑦᑎᓐᓂ 

ᐃᒡᓗᖃᖅᑎᑦᑎᓂᕐᒧᑦ ᐊᒃᓱᕈᕈᑎᒋᔭᑦᑎᓐᓂ. ᐅᓇ ᐊᔾᔨᒌᙱᓐᓂᐅᔪᖅ ᓴᙱᓂᐅᕗᖅ ᐊᒻᒪ ᐃᑲᔪᕈᓐᓇᖅᐳᖅ ᓴᖅᑭᑎᑦᑎᓂᕐᒥ ᐋᖅᑭᒍᑎᒃᓴᐅᔪᓂ 

ᐱᓕᕆᑦᑎᐊᕈᓐᓇᖅᑐᒥ ᐅᑭᐅᖅᑕᖅᑐᒥ ᐊᕙᑎᑦᑎᓐᓂ ᐊᒻᒪᓗ ᓄᓇᓕᑦᑎᓐᓄᑦ.  

ᐃᖏᕐᕋᓂᕆᔭᕗᑦ, ᐅᖃᐅᓯᐅᔪᖅ ᖃᓄᐃᓕᖓᓕᕐᓂᖓᓂ ᐃᒡᓗᖃᖅᑎᑦᑎᓂᕐᒧᑦ ᐅᓂᒃᑳᓕᐊᖓᓂ, ᐊᔪᕐᓇᕋᔭᓚᐅᖅᑐᖅ ᐃᑲᔪᖅᑕᐅᓚᐅᖏᒃᑯᑦᑕ 

ᓴᖅᑭᑦᑎᖃᑕᐅᔪᕕᓂᕐᒧ ᐃᓚᒋᔭᐅᔪᒧᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ, ᐊᖑᑎ ᐹᑉ ᓚᓄᑦᒧ, ᐃᓅᔪᓐᓃᓚᐅᖅᑐᖅ ᒫᔾᔨ 2020−ᒥ. 

ᑕᐃᒪᙵᓂ ᑎᒃᑯᐊᖅᑕᐅᑎᓪᓗᒍ 2011−ᒥ, ᐱᓕᕆᑦᑎᐊᖃᑕᐅᓯᒪᔪᖅ ᐊᒻᒪᓗ ᓯᕗᓕᖅᑎᐅᓪᓗᓂ ᑲᑎᒪᔨᑦᑎᓐᓂ ᐊᔪᖏᓐᓂᕆᔭᖏᑦ ᐊᒻᒪᓗ 

ᖃᐅᔨᒪᔨᕆᔭᖓ ᐊᑯᓂᐅᔪᒃᑯᑦ ᓄᓇᕗᒻᒥᐅᑕᐅᑎᓪᓗᓂ ᐊᒻᒪᓗ ᐃᒃᐱᒋᔭᐅᑦᑎᐊᖅᑐᒥ ᓄᓇᓕᖕᓂ ᓯᕗᓕᖅᑎᐅᓂᖓᓂ. ᑲᑎᒪᔨᓄᑦ ᓇᒃᓴᓚᐅᖅᑐᖅ 

ᐱᐅᔪᐊᓗᖕᒥ ᐃᓱᒪᓕᐅᕆᓂᕐᒥ ᐊᕐᕌᒍᓄᑦ 50−ᓄᑦ ᐱᓕᕆᓂᑰᓯᒪᓂᖓᓂ ᓇᑉᐸᖅᑎᕆᓂᕐᒧᑦ ᐃᖅᑲᓇᐃᔭᕐᕕᒐᓚᖕᓂ ᓄᓇᕗᑦᒥ. 

ᐊᖑᑎ ᓚᓄᑦ ᐃᑲᔪᖅᓱᐃᓚᐅᖅᑐᖅ ᓄᓇᓕᒋᔭᖓᑕ ᐱᔭᕆᐊᖃᖅᑕᖏᓐᓂ ᐊᒻᒪᓗ ᓄᓇᕗᑦᓕᒫᒥ ᐊᕐᕌᒍᓄᑦ ᐅᓄᖅᑐᓄᑦ ᒪᐃᔭᐅᓂᕐᒧ ᐊᕐᕕᐊᒥ, 

ᐊᒻᒪᓗ ᕼᐋᒪᓚᒃᑯᓐᓂ ᓴᓇᖃᑎᖃᕐᓂᕐᒥ ᐊᒻᒪᓗ ᐊᓯᖏᓐᓂ ᓇᖕᒥᓂᖃᕐᓂᒧᑦ ᓴᓇᕝᕕᒐᓚᖕᓂ ᐊᔾᔨᒌᙱᑐᑦ ᓇᖕᒥᓂᖃᕐᓂᕐᒧ ᐊᒻᒪᓗ ᒐᕙᒪᒃᑯᑎᒍᑦ 

ᐱᓕᕆᐊᖏᑎᒍᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ (NHC)−ᒃᑯᑦ ᑭᒡᒐᖅᑐᕐᓗᒋ, ᖁᔭᒋᔪᒪᕙᕋ ᑎᒍᒥᐊᖅᑎᐅᓂᖏᓐᓄᑦ ᐊᒻᒪᓗ ᐊᒃᓱᐊᓗᒃ 

ᐃᓕᐅᖅᑲᐃᖃᑕᐅᓂᖓᓄᑦ − ᑭᙴᒪᒋᔭᐅᓂᐊᖅᑐᖅ. 

ᐃᓗᖏᖅᓱᖅᑐᒥ ᖁᔭᓕᕗᖓ ᓴᓇᖃᑎᒋᔭᓐᓂᒃ ᐊᒻᒪᓗ ᐱᓕᕆᖃᑎᒋᔭᐅᔪ, ᓲᕐᓗ 

ᐊᖑᑎ ᓚᓄᑦ, ᐃᒃᐱᒍᓱᒃᑐᖅ ᐱᓕᕆᔭᖃᕐᓂᕐᒥ ᐃᒡᓗᑭᒃᓴᕐᓂᒻᒪᕆᐅᔪᒥ ᑖᔅᓱᒥᖓ 

ᑎᐅᕆᑑᕆᒥ. ᖁᕕᐊᑉᐳᖓ ᑕᑯᓛᕐᓂᕐᒧᑦ ᑭᓱᓂᒃ ᑎᑭᐅᑎᔪᓐᓇᓛᕐᓂᑦᑎᓐᓂ ᐊᒻᒪᓗ 

ᐃᖅᑲᓇᐃᖅᓯᔪᓐᓇᕐᓂᑦᑎᓐᓂ ᐊᕐᕌᒍᓄᑦ ᑎᑭᑉᐸᓪᓕᐊᔪᓄᑦ ᐃᒡᓗᓕᕆᓂᕐᒧ ᓄᓇᕗᑦᒥ. 

 

ᑎᑎᕋᕐᒃᑐᕐᒃ, 

ᑎᐊᕆ ᐊᐅᓪᓚ 

ᐊᖓᔪᖅᑳᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

 

 
 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖁᔭᓕᓂᖏᓐᓂ 

ᑐᓴᖅᑎᑦᑎᔪᒪᕗᑦ ᐊᕐᕌᒍᐃᑦ ᐱᔨᔅᓯᕐᓂᐅᓚᐅᖅᑐᓂᒃ 

ᐊᖑᑎ ᓚᓄᑦᒥ, ᐊᔾᔨᓕᐅᖅᑕᐅᓯᒪᔪᖅ ᐅᕙᓂ 

(ᑕᓕᖅᐱᐊᓂ) ᐊᖑᑎ ᐊᐅᓪᓚᒥ ᐱᖃᑎᖃᖅᖢᓂ 

ᓄᓇᐅᑉ ᐋᖅᑭᒃᓯᒪᓂᖓ 

ᓱᓕ ᐃᒡᓗᑭᒃᓴᕐᓂᒻᒪᕆᐅᔪᒦᑉᐳᒍᑦ. 

ᐊᒥᓱᑦ ᓄᓇᕗᒻᒥᐅᑦ ᓱᓕ ᐊᖏᕐᕋᖅᑖᕆᐊᖃᖅᐳᑦ. ᒫᓐᓇᐅᔪᒥ ᐱᔪᒪᓂᐅᔪᒥ ᐃᓄᓕᒫᓄᑦ ᐃᒡᓗᒋᔭᐅᕙᒃᑐᓄᑦ ᖄᖏᐅᑎᕗᖅ ᐊᑐᐃᓐᓇᐅᔪᓂ ᑕᒪᒃᑭᓂ 25-

ᖑᔪᓂ ᓄᓇᓕᐅᔪᓄᑦ. ᒫᓐᓇᐅᔪᒥ, ᖃᔅᓯᐊᕐᔪᖕᓂ ᐃᒡᓗᖃᖅᑎᑕᐅᓂᕐᒧᑦ ᐊᓯᐊᒎᕈᑎᒃᓴᖃᖅᐳᖅ ᒐᕙᒪᐅᔪᓄᑦ ᐃᑲᔫᓯᖅᑕᐅᕙᒃᑐᓂ ᐃᒡᓗᖃᖅᑎᑦᑎᓂᕐᒧᑦ ᓲᕐᓗ 

ᐃᓄᓕᒫᓄᑦ ᐃᒡᓗᓄᑦ. ᐱᔾᔪᑎᒋᓪᓗᒍ ᐆᒪᙵᑦ, ᐊᒥᓱᑦ ᐃᓄᐃᑦ ᐃᓄᓕᒫᓄᑦ ᐃᒡᓗᒋᔭᐅᕙᒃᑐᓂᑦ ᑮᓇᐅᔾᔭᒃᓴᑦᑎᐊᖅᑐᓄᑦ ᐊᔪᖅᓯᓯᒪᕗᑦ – ᓴᖑᔪᓐᓇᙱᓚᑦ 

ᓇᖕᒥᓂᕆᔭᐅᔪᓄᑦ ᐊᑐᖅᑐᐊᕐᓂᐅᔪᓄᑦ ᐱᑕᖃᖅᐸᒃᑐᓄᑦ ᐅᕝᕙᓘᓐᓃᑦ ᓇᖕᒥᓂᖃᖅᑎᐅᓂᕐᒧᑦ ᐊᖏᕐᕋᓂ.  

ᓇᓚᐅᑦᑖᕆᓯᒪᔪᒥ 3,545−ᓂ ᐊᖏᕐᕋᓂ ᐃᒡᓗᑖᕆᐊᓕᖕᓂᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ (NHC) ᐋᖅᑭᐅᒪᑎᑦᑎᒐᓗᐊᖅᑎᓪᓗᒋᑦ 5,582-ᓂ 

ᐃᓄᓕᒫᓄᑦ ᐃᒡᓗᒋᔭᐅᕙᒃᑐᓂᑦ ᐊᒻᒪ ᓴᓇᕙᒃᖢᑎᒃ 80-ᐸᓗᖕᓂ ᓄᑖᓂ ᐃᒡᓗᒃᓴᓂ ᐊᕐᕌᒍᑕᒫᒥ, ᐅᓇ ᑎᑭᐅᑎᓂᐅᓴᙱᓚᖅ ᑭᐅᒪᓂᖓᓂ ᐱᔪᒪᓂᐅᔪᒥ. 

37%−ᐸᓗᖕᒥ ᓄᓇᕘᑉ ᐃᓄᒋᐊᖕᓂᖓᓂ "ᐃᒡᓗᖃᕆᐊᖃᓪᓚᕆᒃᑐᓄᑦ ᑭᙴᒪᔭᐅᔪᓃᑉᐳᑦ", ᑐᑭᖃᖅᑐᒥ ᐊᖏᕐᕋᖏᑦ ᐊᖏᔪᒻᒪᕆᐊᓗᖕᓂ 

ᐋᖅᑭᒃᓱᖅᑕᐅᔭᕆᐊᖃᕐᓂᖏᓐᓂ, ᓈᒻᒪᙱᓐᓂᖓᓂ ᐊᖏᓂᖓᓂ, ᐊᒻᒪᓗ/ᐅᕝᕙᓘᓐᓃᑦ ᐊᑭᑐᓗᐊᖅᐳᑦ1. 

ᖃᐅᔨᒪᕗᒍᑦ ᑭᐅᓂᖅ ᐃᒡᓗᖃᖅᑎᑦᑎᓂᐅᔪᒥ ᐊᒃᑐᐃᓂᖃᕐᓂᐊᕐᓂᖓᓂ ᐅᖓᓯᒃᑐᒧᑦ ᓯᕗᓂᒃᓴᒧᑦ. ᐃᓄᒋᐊᖕᓂᕗᑦ ᐅᓄᖅᓯᕙᓪᓕᐊᕗᖅ ᖁᑦᑎᒃᑐᒥ 

ᐃᕐᓂᐊᓂᐅᔪᓄᑦ ᓱᒃᑲᓂᖓᓂ, ᐊᒻᒪ ᐃᓄᑐᖃᑦᑎᓐᓂ ᐃᓄᒋᐊᖕᓂᐅᔪᑦ ᓂᕆᐅᒋᔭᐅᕗᖅ ᒪᕐᕈᐃᓪᓗᐊᖅᑐᒥ ᐅᓄᖅᓯᒋᐊᕐᓂᐊᕋᓱᒋᔭᐅᕗᖅ 2043−ᒥ. 

ᓄᓇᖃᖅᖢᓂ ᐅᑭᐅᖅᑕᖅᑐᒥ ᑐᑭᖃᖅᐳᖅ ᐃᒡᓗᖃᖅᑎᑕᐅᓂᕐᒧᑦ ᐊᒃᓱᕈᕈᑕᐅᔪᑦ ᐊᔾᔨᐅᙱᓐᓂᖏᓐᓂ. 

70%−ᐸᓗᖕᒥ ᐃᒡᓗᓄᑦ ᐊᑐᐃᓐᓇᐃᔪᓂ ᓄᓇᕗᒻᒥ ᐃᓄᓕᒫᓄᑦ ᐃᒡᓗᒋᔭᐅᕙᒃᑐᑦ.  

ᖃᐅᔨᒪᕗᒍᑦ ᑭᓱᑦ ᐱᓕᕆᑦᑎᐊᖅᐸᖕᓂᖓᓂ ᖃᓪᓗᓈᑦ ᓄᓇᖓᓐᓂ ᑭᐅᓂᕐᒧᑦ ᐃᒡᓗᖃᖅᑎᑕᐅᓂᕐᒧᑦ ᐊᒃᓱᕈᕈᑕᐅᔪᓂ ᑕᒫᓂ ᐱᓕᕆᑦᑎᐊᖅᐸᙱᓐᓂᖓᓂ. 

ᐊᖏᕐᕋᐃᑦ ᓴᓇᓯᒪᔭᕆᐊᖃᖅᐳᑦ ᐃᓱᒪᒋᔭᖃᕐᓗᓂ ᐅᑭᐅᖅᑕᖅᑐᒥ ᓯᓚᑦᑎᓐᓂ ᐆᒻᒪᖁᑎᓂ ᐊᑐᙱᓐᓂᖅᓴᐅᓇᓱᐊᕐᒥᓗᓂ ᐊᑭᑭᓐᓂᖅᓴᐅᑎᑦᑎᓇᓱᐊᕐᓂᕐᒧᑦ 

ᐊᒻᒪ ᓴᐳᔾᔨᓯᒪᓗᑎᒃ ᐊᕙᑎᑦᑎᓐᓂ. ᓲᕐᓗ, ᐊᑐᕐᓂᑯᒋᔭᕗᑦ ᑕᑯᒃᓴᐅᑎᑦᑎᕗᖅ ᓴᓇᓂᕐᒥ ᑕᓪᓕᒪᓂ−ᑲᑎᙵᔪᓂ ᐃᒡᓗᓂᑦ ᑮᓇᐅᔭᓂ 

ᐊᑐᓗᐊᙱᓐᓂᖅᓴᐅᓐᓇᖅᐳᖅ ᒫᓐᓇᐅᔪᒥ ᐃᒡᓗᕋᓛᖑᔪᓂ ᐊᒻᒪ ᐃᒻᒥᒃᑰᖅᑐᓂ ᐊᖏᕐᕋᓂᑦ.  

ᖃᐅᔨᒪᒋᕗᒍᑦ ᐊᒥᓱᓂ ᐊᒡᕕᐊᕈᑎᒃᓴᖃᕐᓂᖓᓂ ᐊᖏᕐᕋᓂᒃ ᓇᖕᒥᓂᖃᕐᓂᕐᒧᑦ, ᖁᑦᑎᒃᑐᒥ ᐊᑭᖓᓐᓂ ᓂᐅᕕᕐᓂᕐᒧᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ ᐊᖏᕐᕋᒥ, 

ᐊᑐᐃᓐᓇᖃᕐᓂᕐᒥ ᑮᓇᐅᔭᓕᕆᓂᕐᒧᑦ ᐱᔨᑦᓯᕈᑎᓂᑦ, ᐱᕈᖅᓱᐃᕙᓪᓕᐊᓂᕐᒧᑦ ᑮᓇᐅᔭᓕᐅᕐᓂᕐᒧᑦ ᐱᓇᓱᐊᕐᓂᕐᒧᑦ ᐊᑭᓕᐅᑕᐅᔪᖅ ᐃᒡᓗᒧᑦ ᓄᓇᒧᓪᓘᓐᓃᑦ.  

 

 

1ᐃᓪᓗᖃᕆᐊᖃᓪᓚᕆᑦᑐᓄᑦ ᑭᙴᒪᔭᐅᔪᑦ ᑐᙵᕕᖃᖅᑐᒥ 2016−ᒥ ᓇᐃᓴᖅᑕᐅᓂᖓᓂ, ᑭᓪᓕᓯᓂᐊᖅᑏᑦ ᑲᓇᑕᒥ 

ᐊᒥᓱᓂ ᐱᔾᔪᑎᑕᖃᖅᐳᖅ ᐃᑲᔪᖅᓱᐃᔪᒥ ᖁᑦᑎᒃᑐᒥ ᐊᑭᐅᓂᐅᔪᓂ ᓴᓇᓂᕐᒧᑦ ᐊᒻᒪ ᐋᖅᑭᐅᒪᑎᑦᑎᓂᕐᒧᑦ ᐃᒡᓗᖁᑕᐅᔪᓂ 

ᓄᓇᕗᒻᒥ.  

ᒧᓇᕘᑉ ᓯᓚᖓ ᐊᒻᒪ ᓄᓇᒥ ᓇᒦᓐᓂᖓ ᑕᑯᒃᓴᐅᑎᑦᑎᕗᖅ ᐊᔾᔨᐅᙱᑦᑐᓂ ᐊᒃᓱᕈᕈᑕᐅᔪᓂ ᓇᑉᐸᖅᑎᕆᓂᕐᒧᑦ ᐱᓕᕆᓂᐅᔪᒧᑦ. ᐊᑭᑐᔪᒻᒪᕆᐊᓘᕗᖅ 

ᐱᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓯᒪᔪᒥ ᓄᓇᒥᑦ ᐊᑐᐃᓐᓇᐅᔪᒥ ᓄᑖᒧᑦ ᓇᑉᐸᖅᑎᕆᓂᕐᒧᑦ. ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ 

ᐱᖃᙱᓗᐊᖅᐳᒍᑦ ᐅᖅᑰᓴᐅᑎᓄᑦ, ᑯᕕᖅᑕᖅᑕᐅᓂᕐᒧᑦ, ᐃᒪᕐᒧᑦ ᐊᒻᒪ ᐆᒻᒪᖅᑯᑎᓄᑦ ᐊᒻᒪ ᐊᑭᑐᔪᐊᓘᕗᑦ. ᓄᓇᕘᑉ 25−ᖑᔪᓂ ᓄᓇᓕᖏᑦ 

ᐅᖓᓯᒃᑑᕗᑦ, ᐊᖅᑯᑎᖃᕋᑎᒃ ᐅᕝᕙᓘᓐᓃᑦ ᓄᓇᓯᐅᑎᑯᑖᖕᓄᑦ ᐊᑐᐃᓐᓇᖃᕐᓇᑎᒃ ᑐᑭᖃᖅᑐᒥ ᑕᒪᕐᒥᒃ ᓇᑉᐸᖅᑎᕆᓂᕐᒧᑦ ᓱᓇᒃᑯᑖᖏᑦ 

ᐅᓯᑲᑦᑕᖅᑕᐅᔭᕆᐊᖃᖅᐳᑦ ᐊᕐᕌᒍᑕᒫᒥ ᐅᒥᐊᕐᔪᐊᒃᑯᑦ ᖃᖓᑕᓲᒃᑯᓪᓘᓐᓃᑦ.  

ᑕᐃᒪᐃᓐᓂᖓᓄᑦ, ᓱᓇᒃᑯᑖᓄᑦ ᐊᑭᖓ ᖁᑦᑎᖕᓂᖅᓴᕐᔪᐊᖑᕗᖅ ᓇᒥᓕᒫᓂ ᑲᓇᑕᒥ. 

  

ᐃᒡᓗᖃᖅᑎᑦᑎᓂᕐᒧᑦ ᐊᑭᖏᑦ: ᖃᐅᔨᒪᕕᑦ? 

 

ᐊᑐᓂ ᐃᓄᓕᒫᓄᑦ ᐃᒡᓗᓄᑦ ᐊᑭᖃᖅᐳᑦ $26,700−ᐸᓗᖕᓂ ᐊᕐᕌᒍᓯ ᐱᔨᑦᑎᕋᕐᓂᕐᒧᑦ ᐊᒻᒪ ᐋᖅᑭᐅᒪᑎᑦᑎᓂᕐᒧᑦ, 

ᐃᓚᖃᖅᑐᒥ: 

32%

27%

41%

0% 20% 40% 60% 80%

ᕿᒥᕐᕈᓂᖅ ᐃᒡᓗᖁᑎᑦᑎᓐᓂ ᐋᖅᑭᐅᒪᑎᑦᑎᓂᐅᔪᒥ

ᐱᔭᕆᐊᖃᕐᓂᐅᔪᓄᑦ

ᐅᓇ ᓇᓗᓇᐃᒃᑯᑕᖅ ᑕᑯᒃᓴᐅᑎᑦᑎᕗᖅ ᖃᓄᖅ ᐱᔭᕆᐊᖃᕐᓂᑦᑎᓐᓂ

ᐊᖏᓂᖅᓴᓄᑦ ᐃᒡᓗᓄᑦ ᐋᖅᑭᒃᓱᐃᓂᐅᔪᓄᑦ ᓄᓇᕗᒻᒥ. 34%−ᐸᓗᖕᒥ

ᐃᓄᖕᓂ ᐊᖏᕐᕋᖃᖅᐳᑦ ᐱᕐᔪᐊᖑᔪᓂᑦ ᐋᖅᑭᒃᓱᕆᐊᖃᕐᓂᐅᔪᓂ.

Nunavut Canada

$18,500 

ᐊᑭᓕᒐᒃᓴᐅᔪᓂ ᓲᕐᓗ ᐃᒪᕐᒧᑦ, 

ᑯᕕᖅᑕᕐᓂᕐᒧᑦ, ᐆᒻᒪᖅᑯᑎᓄᑦ, 

ᐊᒃᑕᑯᓄᑦ ᐊᒻᒪ ᑖᒃᓰᔭᐅᔭᕈᑎᓄᑦ

$8,200

ᐋᖅᑭᐅᒪᑎᑦᑎᓂᕐᒧᑦ

ᐊᒻᒪ ᑲᒪᒋᔭᐅᓂᖓᓄᑦ

ᖃᓄᖅ ᐅᓇ ᑐᑭᖃᖅᐸ? 

ᐋᖅᑭᐅᒪᑎᑦᑎᓂᖅ ᐊᒻᒪ 

ᐋᖅᑭᒃᓱᐃᓂᕐᒧᑦ ᐊᑭᑐᕗᑦ ᐊᒻᒪ 

ᐊᖅᓵᖅᓯᔪᓐᓇᖅᐳᑦ ᑮᓇᐅᔭᓂ 

ᓄᑖᓄᑦ ᐊᖏᕐᕋᒃᓴᐅᔪᓄᑦ 

ᓄᓇᕗᓕᒫᒥ.  

ᐃᓚᖓ ᐱᓕᕆᓂᖅᐳᑦ 

ᒥᒃᖠᒋᐊᖅᑎᑦᑎᓇᓱᐊᕐᓂᕐᒥ 

ᐊᑭᖏᓐᓂ ᐃᒡᓗᖃᖅᑎᑦᑎᓂᕐᒧᑦ 

ᐲᖅᓯᓲᖑᕗᑦ ᐊᒡᕕᐊᕈᑕᐅᔪᓂ 

ᑭᒡᓕᖃᖅᑎᑦᑎᔪᓂ ᐃᒡᓗᒃᓴᖃᕐᓂᕐᓱᑦ 

ᐱᕙᓪᓕᐊᑎᑦᑎᓂᖓᓂ ᐊᒻᒪ 

ᐋᖅᑭᐅᒪᑎᑦᑎᓂᕐᒧᑦ. 

ᐱᓕᕆᖃᑎᒌᒃᑯᑦᑕ ᐸᖅᑭᑦᑎᐊᕐᓂᕐᒧᑦ 

ᐃᓄᓕᒫᓄᑦ ᐃᒡᓗᒋᔭᐅᕙᒃᑐᓄᑦ, 

ᐊᑐᙱᓐᓂᖅᓴᐅᔪᓐᓇᖅᐳᒍᑦ 

ᐋᖅᑭᐅᒪᑎᑦᑎᓂᐅᔪᓄᑦ. 

ᑮᓇᐅᔭᖃᖅᑎᑦᑎᓂᖅᓴᐅᓲᖑᕗᖅ 

ᓴᓇᓂᕐᒧᑦ ᓄᑖᓂ ᐃᒡᓗᒃᓴᐅᔪᓂ. 

ᓇᔪᖅᑕᐅᔪᖅ ᐋᖅᑭᒃᓱᕆᐊᑐᔪᖅ 

ᓇᔪᖅᑕᐅᔪᖅ ᐋᖅᑭᒃᓱᕆᐊᑭᑦᑐᖅ 

ᓇᔪᖅᑕᐅᔪᒥ ᑲᒪᒋᔭᐅᔪᓱᑦ 

ᑲᒪᒋᔭᐅᔭᕆᐊᓕᑦ. 

ᓄᓇᕗᑦ ᑲᓇᑕ 

ᑭᐅᓂᖅ ᐃᒡᓗᑭᒃᓴᕐᓂᒻᒪᕆᐅᔪᖅ ᓯᕗᓪᓕᐅᔾᔭᐅᑎᑕᐅᕗᖅ – ᐱᒻᒪᕆᐅᕗᖅ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᓄᓇᓕᑦᑎᓐᓂ ᐊᒻᒪ 

ᐃᓚᒌᖑᔪᓄᑦ. 

ᐃᒡᓗᖃᖅᑎᑦᑎᓂᖅ ᐱᓪᓚᕆᐅᓪᓗᓂ ᐃᓚᒋᔭᐅᕗᖅ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐃᓚᒌᖑᔪᓄᑦ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᓄᓇᓕᖕᓂᑦ. 

ᐊᖏᕐᕋᕆᔭᐅᔪᑦ ᐃᓗᐊᕆᐊᖃᖅᐳᑦ ᐃᓚᒌᓄᑦ ᐊᖏᕐᕋᖅᓯᒪᔅᓲᔭᕆᐊᖃᖅᐸᒃᑐᓄᑦ ᕿᒪᐃᓯᒪᓗᑎᒃ ᓂᒡᓚᓱᖕᓂᐅᔪᒥ ᓯᓚᒥ. ᐊᖓᔪᖅᑳᖑᔪᑦ ᐃᓂᖃᕆᐊᖃᖅᐳᑦ 

ᐊᖏᕐᕋᕆᓂᐊᖅᑕᒥᓂ ᐸᖅᑭᔪᓐᓇᕐᓂᐊᕐᒪᑕ ᐃᓚᖏᓐᓂ. ᓱᕈᓰᑦ ᐃᓕᒃᓴᖃᕆᐊᖃᖅᐳᑦ ᐱᙳᐊᕐᓂᕐᒧᑦ ᐊᒻᒪ ᐃᓕᓐᓂᐊᕐᕕᖕᒥ ᐱᓕᕆᐊᒃᓴᒥᓂ ᐱᓕᕆᓂᕐᒧᑦ.  

ᐃᓄᒋᐊᓗᐊᖅᑐᑦ ᐃᒡᓗᒥ ᐊᑲᐅᙱᓕᐅᕈᑕᐅᕗᖅ ᓄᓇᕗᒻᒥ. 35%−ᐸᓗᖕᓂ ᑕᒪᒃᑭᓂ ᐊᖏᕐᕋᐅᔪᓂ ᐸᖕᒥᐅᓗᐊᖅᐳᑦ ᐊᒻᒪ ᓈᒻᒪᙱᖦᖢᑎᒃ 

ᐊᖏᓂᕆᔭᖓᓂ ᐃᓚᒌᖑᔪᓄᑦ2, ᐊᒻᒪᓗ 56%−ᓂ ᐃᓄᖕᓂ ᐃᒡᓄᖃᖅᐳᑦ ᐸᖕᒥᐅᓗᐊᖅᑐᓂ ᐊᖏᕐᕋᐅᔪᓂ3. ᑕᒪᓐᓇ ᐊᒃᑐᐃᓂᖃᓲᖑᕗᖅ ᐃᓄᖕᓂ 

ᐃᓂᒃᓴᖃᙱᓗᐊᕐᓂᕐᒧᑦ ᐅᖓᑖᓄᑦ. ᖃᐅᔨᒪᕗᒍᑦ ᓈᒻᒪᙱᓗᐊᖅᑐᓂ ᐃᒡᓗᖃᕐᓂᕐᒥ ᐊᖏᐸᓗᒃᑐᒥ ᐅᓗᕆᐊᓇᕈᑕᐅᓂᖓᓂ ᐱᔾᔪᑕᐅᓂᖓᓂ 

ᐳᕙᒡᓗᖕᓂᕐᒧᑦ, ᐊᓯᖓᓂ ᑐᐊᕕᕐᓇᖅᑑᔪᒥ ᓵᓚᒋᓇᓱᐊᖅᑕᑦᑎᓐᓂ ᓄᓇᕗᒻᒥ. ᖃᐅᔨᒪᒋᕗᒍᑦ ᐃᓚᒌᑦ ᓅᑦᑐᓐᓇᕌᖓᒥᒃ ᓈᒻᒪᒃᑐᓄᑦ ᐊᖏᕐᕋᐅᔪᓄᑦ, 

ᐊᑐᕐᓂᐊᖅᐳᑦ ᐱᐅᓯᒋᐊᕐᓂᐅᔪᓂ ᑕᒪᐃᑎᒍᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪ ᖃᓄᐃᙱᑦᑎᐊᕐᓂᐅᔪᒥ, ᐃᓚᖃᖅᑐᒥ ᒥᒃᖠᒋᐊᖅᑎᑦᑎᓂᕐᒥ 

ᐊᒃᓱᕉᓴᓗᐊᕐᓂᕐᒧᑦ ᐊᒻᒪ ᐊᓂᕐᓂᑭᓐᓇᕐᓂᕐᒥ4. 

ᐃᖏᕐᕋᓂᖃᖅᐸᓪᓕᐊᕗᒍᑦ ᐊᒻᒪ ᓴᖅᑭᑎᑦᑎᓪᓗᑕ ᓇᖕᒥᓂᖅ ᓴᓇᓯᒪᔪᒥ−ᓄᓇᕗᒻᒥ ᐋᖅᑭᒍᑎᒃᓴᓂ. 

ᓴᙱᒃᑎᓴᖅᓰᓐᓇᕆᐊᖃᖅᐳᒍᑦ ᐱᓕᕆᖃᑎᒋᔭᑦᑎᓐᓂ ᐊᒻᒪ ᑲᑐᔾᔨᖃᑎᒌᖕᓂᐅᔪᒥ ᐅᑯᓇᓂ ᑕᒪᒃᑭᓂ ᑭᒡᓕᐅᔪᓄᑦ ᒐᕙᒪᐅᔪᓄᑦ, ᓄᓇᕗᒻᒥ ᒐᕙᒪᒃᑯᑦ 

ᐱᓕᕆᕝᕕᓂᑦ, ᐃᓄᐃᑦ ᑲᑐᔾᔨᖃᑎᒌᖑᔪᓂᑦ, ᓄᓇᓕᖕᓂᑦ, ᐊᒻᒪ ᓇᖕᒥᓂᖃᖅᑎᐅᔪᓂ ᐱᐅᓯᒋᐊᖅᑎᑦᑎᓂᕐᒧᑦ ᐃᒡᓗᖃᖅᑎᑦᑎᓂᕐᒥ ᖃᓄᐃᓕᖓᓂᑦᑎᓐᓂ.  

ᑲᑎᖃᑎᒌᒃᐸᓪᓕᐊᕗᒍᑦ ᓄᓇᕘᓪᓗᑕ ᑭᐅᓂᕐᒧᑦ ᐃᒡᓗᑭᒃᓴᕐᓂᒻᒪᕆᐅᔪᒥ ᐊᒻᒪᓗ ᐅᓇ ᐅᕙᑦᑎᓐᓂ ᐃᑲᔪᖅᐳᖅ ᐱᓂᕐᒥ ᑐᙵᕕᖃᑦᑎᐊᖅᑐᒥ ᐊᑯᓂᐅᔪᒃᑯᑦ 

ᑮᓇᐅᔭᖃᖅᑎᑕᐅᓂᐅᔪᓂ. ᑎᑭᑉᐸᓪᓕᐊᔪᓄᑦ 9-ᓄᑦ ᐊᕐᕌᒎᔪᓄᑦ, ᐃᖏᕐᕋᓂᖃᐃᓐᓇᕐᓂᐊᖅᐳᒍᑦ $265 ᒥᓕᐊᓐᓂ ᑮᓇᐅᔭᖃᖅᑎᑕᐅᓂᐅᔪᓂ ᐅᑯᓇᙵᑦ 

ᑲᓇᑕᓗᒃᑖᒥᑦ ᐃᒡᓗᓕᕆᓂᕐᒧᑦ ᐸᕐᓇᐅᑎᒧᑦ ᐊᒻᒪᓗ $9 ᒥᓕᐊᓐᓂ ᑲᓇᑕᒥ ᐃᒡᓗᖃᖅᑎᑦᑎᓂᕐᒧᑦ ᐱᕚᓪᓕᕈᑎᒥᒃ ᒐᕙᒪᑐᖃᒃᑯᓐᓂ. 

ᐊᑕᐅᓯᖅ ᓇᓗᓇᙱᑦᑎᐊᖅᐳᖅ – ᐱᓕᕆᖃᑎᒌᖏᓐᓇᕆᐊᖃᖅᐳᒍᑦ ᐱᐅᓯᒋᐊᖅᑎᑦᑎᓂᕐᒧᑦ ᐃᒡᓗᖃᖅᑎᑕᐅᓂᕐᒥ ᖃᓄᐃᓕᖓᓂᖓᓂ.  

 

 

  

 

2ᑲᓇᑕᒥ ᐃᒡᓗᓕᕆᓂᕐᒧᑦ ᖃᐅᔨᓴᕐᓂ 2018, ᑭᓪᓕᓯᓂᐊᖅᑏᑦ ᑲᓇᑕᒥ 
3 ᓇᐃᓴᐃᓂᐅᔪᖅ 2016, ᑭᓪᓕᓯᓂᐊᖅᑏᑦ ᑲᓇᑕᒥ 
4ᑲᓇᑕᒥ ᑎᑎᕋᖅᑕᐅᕙᒃᑐᖅ ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᖅ 2019, ᒪᐃᓖᓐ ᕇᕙ ᐊᓯᖏᓪᓗ: ᓅᓐᓂᖅ ᓄᑖᒧᑦ ᐅᕝᕙᓘᓐᓃᑦ ᐱᑕᖃᖅᐸᒌᖅᑐᒥ ᐃᓅᖃᑎᒌᖕᓂᕐᒧᑦ 

ᐃᒡᓗᖁᑎᒋᔭᐅᔪᒧᑦ: ᐊᖏᐸᓗᒃᑐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᐅᓯᒋᐊᕐᓂᐅᔪᒥ ᐃᓄᖕᓄᑦ ᐃᓐᓇᕐᓄᑦ ᓄᓇᕕᖕᒥ ᐊᒻᒪ ᓄᓇᕗᒻᒥ.  

“ᐃᓄᐃᑦ ᐆᒪᔪᐃᓐᓇᖅᓯᒪᕗᑦ ᐱᓕᕆᖃᑎᒌᖕᓂᒃᑯᑦ. 

ᐆᒪᔪᓐᓇᕈᒪᒍᑦᑕ, ᐱᓕᕆᖃᑎᒌᒋᐊᖃᖅᐳᒍᑦ. 

ᑐᓂᓯᔪᒪᒍᑦᑕ [ᓄᓇᕗᒻᒥᐅᓂ], ᐊᖏᕐᕋᒥ, ᑐᓂᓗᒋᑦ 

ᐅᐱᒋᓂᐅᔪᒥ ᐃᓅᓯᖃᖅᑎᑕᐅᓂᕐᒥ, 

ᐱᓕᕆᖃᑎᒌᒋᐊᖃᖅᐳᒍᑦ.” 

– ᐹᑦᓯ ᖁᒃᓱᒃ, ᐃᓱᒻᒥᖅᑐᐃᔨ ᐱᓕᕆᐊᖑᔪᓄᑦ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ  

ᑭᓱᓂ ᐃᓗᓕᖃᖅᐸ ᐅᕙᓂ ᐅᓂᒃᑳᓕᐊᕐᒥ? 

ᐅᓇ ᐅᓂᒃᑳᓕᐊᖅ ᓇᐃᓈᕆᓯᒪᕗᖅ ᐃᓚᖏᓐᓂ ᐃᖏᕐᕋᓂᕆᔭᑦᑎᓐᓂ ᖃᔅᓯᐊᕐᔪᖕᓄᑦ ᐊᕐᕌᒍᓄᑦ ᖄᖏᖅᓯᒪᓕᖅᑐᓂ, ᐊᒻᒪᓗᑦᑕᐅᖅ ᐃᓚᖏᓐᓂ 

ᐊᒃᓱᕈᕈᑕᐅᔪᓂ ᖄᖏᐅᑎᔭᕆᐊᖃᖅᑕᑦᑎᓐᓂ, ᐊᒻᒪᓗ ᒪᓕᒃᑐᓄᑦ ᖃᓄᐃᓕᐅᕐᓂᐅᓂᐊᖅᑐᓄᑦ ᐃᑲᔪᕐᓂᐊᖅᑐᓂ ᐃᓕᖕᓂ ᑐᓴᐅᒪᑎᑦᑎᓂᐅᔪᒥ. 

ᐅᖃᐅᓯᖃᕆᕗᒍᑦᑕᐅᖅ ᐃᓚᖏᓐᓂ ᐱᓕᕆᑦᑎᐊᕈᓐᓇᕐᓂᐅᔪᓂ ᐅᓂᒃᑳᖑᔪᓂ ᑕᑯᒃᓴᐅᑎᑦᑎᔪᓂ ᖃᓄᖅ ᐱᓕᕆᖃᑎᒌᖕᓂᐅᔪᑦ ᐅᕙᑦᑎᓐᓂ 

ᐃᑲᔪᖅᓯᒪᓂᖏᓐᓂ ᐃᓱᒪᓕᐊᖑᔪᓂ ᖃᓄᐃᓕᐅᕈᑕᐅᓕᕐᓂᖏᓐᓂ. 

ᐃᒡᓗᓕᐅᖃᑎᒌᓚᐅᖅᑕ ᐃᖏᕐᕋᓂᖓ 

ᓇᒧᙵᐅᕕᑕ 

ᓄᓇᕗᒻᒥ ᒐᕙᒪᒃᑯᓐᓂ (GN), 

ᐃᒡᓗᒃᓴᖃᕐᓂᖅ ᓯᕗᓪᓕᐅᔾᔭᐅᑎᑕᐅᔪᖅ. 

2012−ᒥ, ᓴᖅᑭᑎᑦᑎᓚᐅᖅᐳᒍᑦ 

ᐃᒡᓗᓕᐅᖃᑎᒌᓚᐅᖅᑕᒥ: 

ᐃᒡᓗᓕᐅᖃᑎᒌᓚᐅᖅᑕ ᑲᑎᙵᓗᑕ 

ᐃᒡᓗᒃᓴᖃᖅᑎᑦᑎᓂᕐᒧᑦ ᐸᕐᓇᒍᑎ.  

ᐆᒪᙵᑦ ᐸᕐᓇᒍᑎᒥ ᐃᓚᒋᔭᐅᓪᓗᓂ, 

ᐃᑲᔪᖅᓱᐃᔪᒥ ᑕᐅᑐᕐᕉᒐᑦᑎᓐᓂ 

ᐃᒡᓗᖃᖅᑎᑦᑎᓂᕐᒥ ᓄᓇᕗᒻᒥ 

ᐊᖏᕐᕋᒃᓴᖃᕐᓂᕐᒧᑦ ᐃᓄᓕᒫᓄᑦ.  

ᓄᓇᕗᒻᒥᐅᓂ ᐊᑐᐃᓐᓇᖃᖁᕙᕗᑦ 

ᐃᒡᓗᖃᖅᑎᑕᐅᓂᕐᒥ ᓂᕈᐊᒐᒃᓴᐅᔪᓂ 

ᓈᒻᒪᒋᔭᐅᔪᓄᑦ ᐱᔭᕆᐊᓕᖏᓐᓂᑦ. 

ᐱᔪᒪᕗᒍᑦ ᐃᒡᓗᓕᕆᓂᕐᒥ 

ᐃᑲᔪᖅᓱᐃᕙᒃᑐᓂ ᐃᓕᖕᓂᑦ, 

ᐃᓚᒌᖑᔪᓂ, ᐊᒻᒪᓗ ᓄᓇᓕᔅᓯᓐᓂ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ.  

ᑎᑎᕋᐅᔭᕈᒪᕗᒍᑦ ᐊᒻᒪ ᓴᓇᔪᒪᕗᒍᑦ 

ᐃᒡᓗᒃᓴᓂ ᐱᓕᕆᓂᐅᔪᒥ 

ᐃᑳᖅᑎᑦᑎᓂᐊᖅᑐᒥ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᒫᓐᓇᓕᓴᐅᔪᒥ 

ᐃᒡᓗᓕᐅᕐᓂᕐᒥ ᐱᓕᕆᔾᔪᓯᐅᔪᓄᑦ.  

ᐱᕙᓪᓕᐊᑎᑦᑎᖃᑎᖃᕈᒪᕗᒍᑦ 

ᐃᒡᓗᒃᓴᖃᕐᓂᕐᒥ 

ᐋᖅᑭᒍᑎᒃᓴᐅᓂᐊᖅᑐᓄᑦ 

ᐱᓕᕆᑦᑎᐊᕈᓐᓇᖅᑐᒥ ᐅᑭᐅᖅᑕᖅᑐᒥ.  

ᓄᓇᕗᒻᒥᐅᓂ ᐱᓕᕆᖃᑎᖃᕈᒪᕗᒍᑦ, 

ᓄᓇᓕᖕᓂ, ᐃᓄᐃᑦ ᑲᑐᔾᔨᖃᑎᒌᖑᔪᓄᑦ, 

ᓇᖕᒥᓂᖃᕐᓂᕐᓄᑦ, ᐊᒻᒪᓗ 

ᖁᑦᑎᖕᓂᐅᔪᓕᒫᓂᒃ ᒐᕙᒪᓂᒃ 

ᑲᑎᙵᑎᓪᓗᑕ ᓴᙱᓂᕆᔭᕗᑦ ᐊ̀ᒻᒪᓗ 

ᐊᑐᖅᑕᐅᔪᓐᓇᖅᑐᑦ ᐊᑐᑦᑎᐊᕐᓗᒋᑦ.  

ᐸᕐᓇᐅᑎᖃᖅᐳᒍᑦ ᐃᒡᓗᖃᖅᑎᑦᑎᓂᕐᒧᑦ ᓄᓇᕗᒻᒥ.  

ᐃᒡᓗᓕᐅᖃᑎᒌᓚᐅᖅᑕ: ᐃᒡᓗᓕᐅᖃᑎᒌᓚᐅᖅᑕ ᑲᑎᙵᓗᑕ ᐃᒡᓗᒃᓴᖃᖅᑎᑦᑎᓂᕐᒧᑦ ᐸᕐᓇᒍᑎ ᓴᓇᔭᐅᓚᐅᖅᐳᖅ ᐅᖃᖃᑎᖃᕐᔪᐊᖅᓯᒪᓂᐅᔪᓄᑦ ᐃᓗᐊᓂ 

ᒐᕙᒪᐅᔪᓄᑦ ᐱᓕᕆᕝᕕᐅᔪᓂ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖑᔪᓂᑦ ᐊᒻᒪ ᓄᓇᓕᖕᓂᑦ. ᑲᑎᙵᓪᓗᑕ, ᐱᕙᓪᓕᐊᑎᑦᑎᓚᐅᖅᐳᒍᑦ ᐊᑯᓂᐅᔪᒃᑯᑦ 

ᑕᒪᐃᓐᓄᐊᖓᔪᒥ ᐃᒡᓗᖃᖅᑎᑦᑎᓂᕐᒥ ᐊᒻᒪ ᐊᖏᕐᕋᖃᙱᓐᓂᖅ ᐋᖅᑭᒃᑕᐅᓯᒪᓂᖏᓐᓂᑦ (2012) ᐊᒻᒪᓗ ᐸᕐᓇᒍᑎ (2013). 

ᐅᓇ ᐋᖅᑭᒃᓯᓚᐅᖅᐳᖅ ᑐᕌᒐᒃᓴᖓᓂ ᐸᕐᓇᐅᑎᒧᑦ ᐊᑐᓕᖅᑎᑦᑎᓂᖓᓂ ᐃᒡᓗᖃᖅᑎᑦᑎᓂᕐᒧᑦ ᐸᕐᓇᒍᑎᒥᒃ, ᑕᐃᔭᐅᔪᒥ ᐋᖅᑭᒃᓱᖅᓯᒪᓂᒃᓴᒧᑦ 

ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᖅᑎᑦᑎᓂᕐᒧᑦ (2016). ᓯᕗᓪᓕᐅᑎᔭᐅᖁᔭᐅᔪᑦ ᐊᒻᒪ ᐊᑐᖅᑕᐅᔪᒪᔪᑦ ᑐᕌᒐᒃᓴᐃᑦ ᐆᒪᙵᑦ 

ᐃᒡᓗᖃᖅᑎᑦᑎᓂᕐᒧᑦ ᐸᕐᓇᐅᑎᖓᓐᓂ:  

ᑐᖕᒥᕌᕗᑦ ᓯᕗᒻᒧ ᐊᒻᒪᓗ ᐊᔪᕐᓇᖃᑦᑕᖅᑐᑦ 

ᐃᒡᓗᒃᓴᖃᖅᑎᑦᑎᓂᕐᓄᑦ 

ᐃᒡᓗᒃᓴᖃᖅᑎᑦᑎᓂᕐᓄ ᐱᓕᕆᑦᑎᐊᕐᓂᖃᖅᑐᒍᑦ ᐊᒻᒪᓗ 

ᐱᓕᕆᕙᓪᓕᐊᓂᐅᔪᓄᑦ ᖁᕕᐊᓲᑎᖃᕐᓗᑕ. 

ᐱᓕᕆᖃᑎᒌᒃᖢᑕ, ᐃᖏᕐᕋᓂᖃᖅᓯᒪᕗᒍᑦ ᐃᒡᓗᒃᓴᖃᖅᑎᑦᑎᓂᕐᒥ ᓯᕗᓪᓕᐅᑎᔭᐅᖁᔭᐅᔪᓄᑦ 

ᐊᒻᒪᓗ ᖃᓄᐃᓕᐅᕐᓂᐅᔪᓄᑦ, ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ 

ᐃᒡᓗᖃᖅᑎᑦᑎᓂᕐᒧᑦ ᐃᓗᐊᓂ. ᓴᖅᑭᑎᑦᑎᕙᓪᓕᐊᓕᕆᕗᒍᑦ ᓂᕈᐊᒐᒃᓴᐅᔪᓂᑦ 

ᓄᓇᕗᒻᒥᐅᓄᑦ ᑕᐅᕘᓇ ᐃᒡᓗᖃᖅᑎᑦᑎᔾᔪᑎᓂ ᑲᔪᓯᖃᑎᒌᖕᓂᕐᒧᑦ ᐊᒻᒪ 

ᐱᕈᐃᕙᓪᓕᐊᓂᐊᖅᐳᒍᑦ ᐆᒪᙵᑦ ᐱᓕᕆᓂᐅᔪᒥ ᐊᕐᕌᒍᓄᑦ ᓯᕗᓂᑦᑎᓐᓂ. 

ᐋᖅᑭᒃᓱᐃᓯᒪᒋᕗᒍᑦ ᐱᒻᒪᕆᐅᔪᓂ ᐱᓕᕆᖃᑎᒌᖕᓂᐅᔪᓂ ᐅᕙᑦᑎᓐᓂ ᐃᑲᔪᕐᓂᐊᖅᑐᓄᑦ 

ᖄᖏᐅᔾᔨᓂᕐᒥ ᐃᒡᓗᖃᖅᑎᑦᑎᓂᕐᒧᑦ ᐊᒃᓱᕈᕈᑎᒋᔭᑦᑎᓐᓂ.  

 

ᐃᒡᓗᓕᐅᖅᑕᐅᕙᓪᓕᐊᔪᑦ ᐃᒃᐱᐊᕐᔪᖕᒥ, 2019 

ᑭᓲᕙ ᐃᒡᓗᖃᖅᑎᑦᑎᓂᕐᒥ ᑲᔪᓯᖃᑎᒌᖕᓂᕐᒧᑦ?  

ᑕᒪᒃᑭᐅᒪᔪᒥ ᐊᖏᓂᖓᓂ ᐃᒡᓗᖃᖅᑎᑦᑎᓂᕐᒧᑦ 

ᓂᕈᐊᒐᒃᓴᐅᔪᓂᑦ ᒪᓕᖕᓂᖃᖅᑐᒥ ᐱᔭᕆᐊᖃᖅᑕᕐᓂᑦ, 

ᐅᕙᙶᖅᑐᑦ ᐃᒡᓗᖃᖅᑎᑦᑎᓂᕐᒧᑦ 

ᐊᒃᑐᖅᑕᐅᓴᕋᐃᑦᑐᓄᑦ ᐃᓄᖕᓂ ᐊᖏᕐᕋᓂᒃ 

ᓇᖕᒥᓂᖃᖅᑎᐅᓂᕐᒧᑦ.  

ᑕᑯᒃᓴᐅᑎᑕᐅᔪᖅ ᑕᑯᔭᒐᐅᔪᒥ ᐊᑖᓂ ᑐᖕᒥᕌᕗᑦ ᓯᕗᒻᒧ 

ᐃᓚᖏᑦ ᐃᓚᒋᔭᐅᓪᓗᑎᒃ. 



  ᐊᖏᕋᖏᑦᑖᖅᑎᐊᖅᑎᑦᓯᓂᖅ: Angiraqattaaqtiaqtitsiniq: Getting a good place to live 

11 

 

 

 

  

ᐱᓕᕆᑦᑎᐊᕐᓂᐅᔪᒥ ᐅᓂᒃᑳᓕᐊᖅ: ᓴᓇᓂᖅ ᓄᓇᓕᖕᓂ ᐃᓗᓕᖃᕈᓐᓇᕐᓂᖓᓄᑦ ᐃᒡᓗᒃᓴᓄᑦ ᓇᑉᐸᖅᑎᕆᓂᕐᒥ  

 

 

 

 

 

 

 

 

 

ᐱᓕᕆᐊᖑᔪᓄᑦ ᐃᓕᓐᓂᐊᖅᑏᑦ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖓᓂᐊᑐᖅᐳᑦ ᐃᒡᓗᒃᓴᐅᔪᓐᓇᙱᑦᑐᒥ ᐃᒡᓗᖁᑎᒋᔭᐅᔪᒥ 

ᐱᓕᒻᒪᒃᓴᓂᕐᒧᑦ ᐱᓕᕆᔾᔪᑕᐅᔪᒥ. ᐃᒡᓗᖁᑎᒋᔭᐅᔪᑦ ᐃᓂᖃᖅᐳᖅ ᑲᖏᖅᖠᓂᕐᒥ ᐊᒻᒪ ᑐᓂᔭᐅᓚᐅᖅᐳᖅ ᓄᓇᕗᒻᒥ ᐅᑭᐅᖅᑕᖅᑐᒥ 

ᓯᓚᑦᑐᖅᓴᕐᕕᖓᓄᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᑦ.  

ᐃᓚᒋᔭᐅᓪᓗᓂ ᐱᓕᕆᐊᒃᓴᐅᔪᒧᑦ, ᐱᓕᕆᐊᖑᔪᓄᑦ ᐃᓕᓐᓂᐊᖅᑎᑦ ᑭᕙᓪᓕᕐᒥ ᐃᓕᓐᓂᐊᕐᕕᖓᓂ ᓄᑖᙳᕆᐊᖅᑎᑦᑎᓂᐊᖅᐳᑦ 

ᐱᖓᓱᓂ−ᐃᒡᓗᕈᓯᓕᖕᒥ ᐃᒡᓗᖁᑕᐅᔪᒥ, ᐱᓗᑎᒃ ᐱᓪᓚᕆᐅᔪᒥ ᐊᒡᒐᒥᓄᑦ ᐱᓕᕆᓕᒪᓂᖃᕐᓂᐅᔪᒥ. ᐃᓱᐊᓂ ᐱᓕᕆᓂᐅᔪᒥ, 

ᐃᒡᓗᖁᑎᒋᔭᐅᔪᑦ ᑭᐅᒪᓂᐊᖅᐳᖅ ᐃᒡᓗᐊᓗᖕᓂᒃ ᐊᑐᖅᑕᐅᔭᕆᐊᓕᖕᓂ ᐊᒻᒪ ᐊᑐᐃᓐᓇᐅᓂᐊᖅᑐᒥ ᓄᓇᓕᖕᒥᐅᑕᓄᑦ 

ᐃᒡᓗᒋᔭᐅᓕᕐᓗᓂ. 

ᐱᓕᕆᕕᖓ ᐃᓄᓕᕆᔨᒃᑯᑦ ᐊᒻᒪ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᑮᓇᐅᔭᖃᖅᑎᑦᑎᕗᑦ ᐱᓕᕆᐊᒃᓴᐅᔪᒥ ᐊᒻᒪ ᖃᓂᑦᑐᒥ 

ᐱᓕᕆᖃᑎᖃᖅᐳᑦ ᑲᖏᖅᖠᓂᕐᒥ ᐃᒡᓗᓕᕆᔨᒃᑯᑦ ᑲᑐᔨᖃᑎᒋᖏᓐᓂᑦ, ᑐᓂᓯᔪᓂ ᓇᑉᐸᖅᑎᕆᓂᕐᒧᑦ ᓱᓇᒃᑯᑖᖏᓐᓂ. ᐅᓇ 

ᐱᒋᐊᕈᑕᐅᔪᖅ ᐃᑲᔪᕐᓂᖃᖅᑐᖅ ᓴᓇᓂᕐᒧᑦ ᓄᓇᓕᖕᓂ ᐃᓗᓕᖃᕈᓐᓇᕐᓂᖓᓄᑦ ᐊᒻᒪᓗ ᓇᑉᐸᖅᑎᕆᓂᕐᒧᑦ ᐊᔪᙱᓐᓂᐅᔪᓂ 

ᐃᑲᔪᖅᓱᐃᓂᕐᒧᑦ ᐃᒡᓗᖃᖅᑎᑦᑎᓂᕐᒥ ᓄᓇᓕᖕᓂ ᐊᒻᒪᓗ ᑕᑯᑎᑦᑎᓪᓗᓂ ᐱᓕᕆᒋᐊᕈᑎ 42−ᒥ ᐋᖅᑭᒃᓱᖅᓯᒪᓂᒃᓴᒧᑦ 

ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᖅᑎᑦᑎᓂᕐᒥᖔᖅᑐᒥ. 

 

 



  ᐊᖏᕋᖏᑦᑖᖅᑎᐊᖅᑎᑦᓯᓂᖅ: Angiraqattaaqtiaqtitsiniq: Getting a good place to live 

12 

 

 

 

ᑐᖕᒥᕌᕗᑦ ᓯᕗᒻᒧ  

ᐅᓇ ᑎᑎᕋᖅᓯᒪᔪᖅ ᐅᖃᐅᓯᖃᖅᐳᖅ ᓵᓚᒃᓴᖅᑕᕗᑦ (ᕿᕐᓂᖅᓯᒋᐊᖅᓯᒪᔪᓂ), ᐃᑲᔪᖅᓱᐃᔪᓂ ᐅᓂᒃᑳᕆᓯᒪᔪᓂ (ᓇᓗᓇᐃᖅᓯᔾᔪᑎᓕᖕᓂ), ᐊᒻᒪᓗ 

ᐱᓕᕆᒋᐊᕈᑎᒧᑦ ᒪᓕᒃᑐᑦ ᐊᑐᓕᖅᑎᑦᑎᓂᕆᔭᑦᑎᓐᓂ ᐸᕐᓇᐅᑎᒥ, ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᖅᑎᑦᑎᓂᕐᒧᑦ (ᑖᒃᑯᐊ 

ᐃᓗᐊᓃᑦᑐᓂᒃ). 

ᑐᖕᒥᕌᖅ ᓯᕗᒻᒧ: ᐱᐅᓯᒋᐊᖅᑎᑦᑎᓂᖅ ᐃᒡᓗᒃᓴᖃᖅᑎᑦᑎᓂᕐᒧᑦ ᑐᓂᓯᓂᐅᔪᒥ 

ᒫᓐᓇ ᐊᐅᓚᑦᑎᕗᒍᑦ 5,582 ᐃᓄᓕᒫᓄᑦ ᐃᒡᓗᒋᔭᐅᕙᒃᑐᓂᑦ ᐊᒻᒪᓗ 1,623 ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᕙᒃᑐᓂᑦ. ᐊᑯᓂᐅᓂᖓ ᐊᑖᓂ 

ᑕᑯᒃᓴᐅᑎᑦᑎᕗᖅ ᐱᓕᕆᓂᑦᑎᓐᓂ ᐊᖏᒡᓕᒋᐊᖅᑎᑦᑎᓂᕐᒧᑦ ᐃᒡᓗᒃᓴᖃᖅᑎᑦᑎᓂᕐᒧᑦ ᑐᓂᓯᓂᐅᔪᒥ ᖄᖏᖅᓯᒪᓕᖅᑐᓄᑦ ᖃᔅᓯᐊᕐᔪᖕᓂ ᐊᕐᕌᒍᓄᑦ ᐊᒻᒪ 

ᐊᕐᕌᒍᒐᓴᓄᑦ ᑎᑭᑉᐸᓪᓕᐊᔪᓄᑦ.  

ᑐᖕᒥᕌᖅ ᓯᕗᒻᒧ: ᓴᓇᓂᖅ ᓄᑖᓂ ᐃᒡᓗᒃᓴᓂ ᓄᓇᕗᓕᒫᒥ 

ᐅᓇ ᓄᓇᙳᐊᖅ ᑕᑯᒃᓴᐅᑎᑦᑎᔪᖅ ᐃᓄᓕᒫᓄᑦ ᐃᒡᓗᒋᔭᐅᕙᒃᑐᑦ (PH) ᐊᒻᒪᓗ ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᕙᒃᑐᑦ (SH) ᐃᖏᕐᕋᕙᓪᓕᐊᔪᓂ (2019-

2020) ᐊᒻᒪᓗ ᓇᑉᐸᖅᑎᕆᓂᕐᒧ ᐸᕐᓇᒃᑕᐅᓯᒪᔪᑦ (2020 − 2022): 

ᑐᖕᒥᕌᖅ ᓯᕗᒻᒧ: ᓴᓇᒃᑲᓐᓂᕐᓂᖅ  

ᐃᑲᔪᖅᓱᐃᔪᓂ ᐃᒡᓗᖃᖅᑎᑦᑎᓂᕐᓂ 

• ᐃᑲᔪᖅᓱᐃᓚᐅᖅᐳᑦ ᐅᖂᑕᖅ ᑲᑐᔾᔨᖃᑎᒌᖑᔪᓂ ᓂᐅᕕᕐᓂᖏᓐᓂ 

ᒪᕐᕉᖕᓂ ᐃᒡᓗᕐᔪᐊᓂ ᐃᖃᓗᖕᓂ (1077 ᐊᒻᒪᓗ 1079) 

ᐊᑐᖅᑕᐅᓂᐊᖅᑐᓄᑦ ᓅᑉᐸᓪᓕᐊᔪᓄᑦ 

ᐃᒡᓗᒋᔭᐅᓚᐅᑲᖕᓂᐊᖅᑐᓄᑦ, ᒪᑐᐃᖅᑕᐅᔪᒃᓴᐅᑕᐅᓪᓗᑎᒃ ᒫᔾᔨ 

2020−ᒥ (ᐱᓕᕆᒋᐊᕈᑎ 4). 

• ᐊᑐᓕᖅᑎᑦᑎᓪᓗᑎᒃ ᐃᓚᖏᓐᓂ ᓄᓇᕐᔪᐊᒥ ᓴᓇᔭᐅᓯᒪᓂᖏᓐᓂ 

ᓴᖅᑭᑎᑦᑎᓂᕐᒧᑦ ᐃᒡᓗᒃᓴᓂ ᓴᓇᓯᒪᓂᐅᔪᓂ ᐃᓄᑐᖃᕐᓄᑦ ᐊᒻᒪᓗ 

ᐊᐅᓚᔪᓐᓇᓗᐊᙱᑦᑐᓄᑦ ᑐᙵᓇᕐᓂᖅᓴᐅᔪᓄᑦ (ᐱᓕᕆᒋᐊᕈᑎ 

9). 

• ᓴᖅᑭᑎᑦᑎᓚᐅᖅᑐᑦ ᑲᑐᔾᔨᓂᐅᔪᒥᑦ ᐱᔪᑎᖃᕐᓗᓂ−ᓴᓇᔭᐅᓯᒪᔪᖅ 

ᐃᒡᓗᖃᖅᑎᑦᑎᓂᕐᒧᑦ ᐱᓕᕆᓪᓗᑎᒃ ᑲᑎᙵᓂᐅᔪᒥ ᑲᑎᑎᕆᔪᒥ 

ᓄᓇᕗᒻᒥ ᒐᕙᒪᒃᑯᑦ ᐱᓕᕆᕝᕕᓂᑦ, ᐃᒡᓗᓕᕆᓂᕐᒥ ᐊᒻᒪ 

ᐃᑲᔪᖅᓱᐃᓂᕐᒧᑦ ᐱᔨᑦᑎᕋᕐᓂᐅᔪᒥ ᑭᐅᒪᑦᑎᐊᕐᓂᖅᓴᐅᑎᑦᑎᓂᕐᒧᑦ 

ᐱᔭᕆᐊᖃᕐᓂᐅᔪᓂ ᐊᖏᕐᕋᑲᙱᑦᑐᓄᑦ ᐃᓄᖕᓄᑦ ᐊᒻᒪ 

ᐃᓚᒌᖑᔪᓄᑦ ᐊᑐᕐᓂᑯᖃᖅᑐᓂ ᐅᕝᕙᓘᓐᓃᑦ ᕿᒫᕙᒃᑐᓄᑦ 

ᐋᓐᓂᖅᓯᕆᓂᐅᔪᒥ, ᐃᓄᖕᓄᑦ ᐅᑎᖅᑎᐊᕙᓪᓕᐊᔪᓄᑦ ᓄᓇᕗᒻᒧᑦ 

(ᐱᓕᕆᒋᐊᕈᑎ 1, 8, ᐊᒻᒪᓗ 40). 

• ᓯᕗᓂᐊᓂ ᐸᕐᓇᐃᓂᕐᒧᑦ ᐊᒻᒪ ᑐᒃᓯᕋᖅᑕᐅᔪᓂ ᓇᖕᒥᓂᖃᕐᓂᕐᒧᑦ 

ᐱᓕᕆᓂᐅᔪᓂ ᓅᑉᐸᓪᓕᐊᔪᓄᑦ ᐊᖏᕐᕋᕆᔭᐅᓚᐅᑲᖕᓂᐊᖅᑐᓄᑦ 

ᐊᒻᒪ ᒪᕐᕉᖕᓂ ᓄᑖᓂ ᐅᖅᑯᐊᖑᔪᓂ, ᓯᕗᓪᓕᖅᐹᒥᒃ 

ᖃᐅᔨᓴᕈᑕᐅᓪᓗᓂ ᐅᖅᑯᐊᖑᔪᖅ, ᐊᒻᒪ ᑎᓴᒪᓂ ᓄᑖᓂ 

ᐃᓚᒌᓄᑦ ᐋᓐᓂᖅᓯᖅᑕᐅᕙᒃᑐᓄᑦ ᕿᒫᕝᕕᓂᑦ (ᐱᓕᕆᒋᐊᕈᑎ 56 

ᐊᒻᒪᓗ 57). 

 

 

ᑐᖕᒥᕌᖅ ᓯᕗᒻᒧ: ᐱᐅᓯᑎᑦᑎᓂᖅ 

ᐊᑐᐃᓐᓇᐅᑎᑦᑎᓂᕐᒥ ᐃᒡᓗᒥ 

ᓇᖕᒥᓂᑖᕈᓐᓇᕐᓂᕐᒥ 

• ᐊᖏᒡᓕᒋᐊᖅᓯᓂᖅ ᓄᓇᓕᖕᓂ ᑮᓇᐅᔭᒃᑯᕕᖕᓂ ᐱᔨᑦᑎᕋᕐᓂᐅᔪᓂ 

ᐸᖕᓂᖅᑑᒧᑦ  ᓄᓇᕗᒻᒥ ᒐᕙᒪᒃᑯᑦ ᑮᓴᐅᔭᒃᑯᕕᓕᕆᓂᕐᒧᑦ 

ᑳᓐᑐᕌᖓᑎᒍᑦ. ᐅᓇ ᐃᑲᔪᕐᓂᐊᖅᐳᖅ ᓴᓇᓂᕐᒥ 

ᐃᓗᓕᖃᕈᓐᓇᕐᓂᖓᓄᑦ ᐊᒻᒪ ᐊᑐᐃᓐᓇᖃᕐᓂᖓᓂ ᐊᖏᕐᕋᓂᒃ 

ᓇᖕᒥᓂᖃᕐᓂᕐᒧᑦ, ᓲᕐᓗ ᐊᖏᒡᓕᒋᐊᖅᑎᑦᑎᓂᕐᒥ ᐃᓕᓐᓂᐊᕐᓂᐅᔪᒥ 

ᐊᒻᒪ ᑮᓇᐅᔭᓕᕆᓂᕐᒧᑦ ᖃᐅᔨᒪᑦᑎᐊᕐᓂᕐᒧᑦ, ᐊᒻᒪᓗ ᐱᕈᖅᓴᐃᓂᖅ 

ᑮᓇᐅᔭᖃᑦᑎᐊᕈᓐᓇᕐᓂᕐᒧᑦ ᐊᒻᒪᓗ ᑲᑎᖅᓱᐃᓂᕐᒧᑦ ᐃᒡᓗᒧᑦ 

ᓄᓇᒧᓪᓗ ᐊᑭᓕᐅᑕᐅᔪᓄᑦ (ᐱᓕᕆᒋᐊᕈᑎ 18). 

• ᐱᔭᕇᖅᓯᓚᐅᖅᑐᑦ ᕿᒥᕐᕈᔭᐅᓂᖓᓂ ᓇᒻᒥᓂᖃᕐᓂᕐᒧᑦ ᐃᒡᓗᒥ 

ᐱᓕᕆᐊᖑᔪᓂ ᓇᓂᓯᓂᕐᒧᑦ ᐊᑲᐅᙱᓕᐅᕈᑕᐅᔪᓂᑦ ᐊᒻᒪ 

ᐱᐅᓯᒋᐊᖅᑎᑦᑎᓂᖃᕐᓗᓂ ᒥᒃᖠᒋᐊᖅᑎᑦᑎᓂᕐᒧᑦ ᓇᒻᒥᓂᖃᕐᓂᕐᒧᑦ 

ᐃᒡᓗᒥ ᐱᓕᕆᓂᐅᔪᓂ ᑭᖑᕙᕆᐊᖅᑕᐅᓂᖏᓐᓄᑦ (ᐱᓕᕆᒋᐊᕈᑎ 

16). 

• ᐱᒋᐊᖅᑎᑦᑎᓚᐅᖅᐳᑦ ᓄᓇᕗᒻᒥ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ 

ᑲᑎᙵᔪᓄᑦ ᐃᒡᓗᒃᓴᐅᔪᓂ ᐱᓕᕆᐊᖑᔪᒥ ᒥᒃᖠᒋᐊᖅᑎᑦᑎᓂᕐᒧᑦ 

ᐊᒡᕕᐊᕈᑕᐅᔪᓄᑦ ᐊᖏᕐᕋᓂᒃ ᓇᖕᒥᓂᖃᖅᑎᐅᓂᕐᒧᑦ. 

ᐃᓯᖅᐸᓪᓕᐊᔪᒧᑦᕝᑭᒡᓕᐅᕗᖅ 60-ᓂ ᐃᒡᓗᒃᓴᐅᔪᓄᑦ 

ᐊᑐᐃᓐᓇᐅᑎᑕᐅᔪᓄᑦ ᓂᐅᕕᖅᑕᐅᑲᐅᑎᒋᔪᒃᓴᐅᑕᐅᔪᓂ 

ᐃᖃᓗᖕᓂ ᒥᒃᖠᒋᐊᖅᑐᒥ ᐊᑭᐅᔪᓄᑦ (ᐱᓕᕆᒋᐊᕈᑎ 20).  

ᐃᒡᓗᓂᑦ ᖃᓄᐃᓕᖓᓂᖏᓐᓂ 

• ᐱᓕᕆᓚᐅᖅᑎᓪᓗᒋᑦ ᐅᖁᖕᒧᑦ ᖃᐅᔨᓴᐃᓂᐅᔪᓂ 271−ᓂ 

ᐃᒡᓗᖁᑎᒋᔭᐅᔪᓂ ᓄᓇᕗᒻᒥ. ᓴᓇᔪᓐᓇᖅᑐᓄᑦ 

ᐱᕙᓪᓕᐊᑎᑦᑎᓂᕐᒥ, ᑐᓂᓯᓚᐅᕆᕗᒍᑦ ᓄᓇᓕᖕᓂ ᐃᒡᓗᓕᕆᔨᓂᑦ 

ᑲᑐᔾᔨᖃᑎᒌᖑᔪᓂᑦ ᐅᖁᖕᓄᑦ ᓴᓗᒻᒪᖅᓴᐃᓗᑎᒃ ᐅᑎᖅᑎᕆᓂᕐᒧᑦ 

ᐱᓕᒻᒪᒃᓴᓂᕐᒥᑦ, ᐱᔪᓐᓇᖅᑎᑦᑎᔪᒥᒃ ᑭᐅᓂᕐᒧᑦ ᐅᖁᖕᓂ ᓄᓇᓕᖕᓂ 

ᐊᔪᕐᓇᙱᑐᐊᕌᖓᑦ (ᐱᓕᕆᒋᐊᕈᑎ 45). 

• ᖃᐅᔨᓴᓚᐅᖅᑐᑦ ᐱᔾᔪᑎᓪᓚᕆᖓᓐᓂ ᐅᖁᖕᒥ ᓄᓇᕗᒻᒥ ᐃᓄᓕᒫᓄᑦ 

ᐃᒡᓗᒋᔭᐅᕙᒃᑐᓂᑦ ᐸᕐᓇᐃᑦᑎᐊᒃᑲᓐᓂᕐᓂᕐᒧᑦ ᐃᖏᕐᕋᓂᕐᒧᑦ 

ᓯᕗᒻᒧᑦ ᐅᖁᒃᑎᑦᑎᑦᑕᐃᓕᒪᓂᕐᒧᑦ ᐊᒻᒪ ᐋᖅᑭᐅᒪᑎᑦᑎᓂᕐᒧᑦ 

ᐅᖁᖕᒧᑦ ᐱᐅᔪᓐᓃᖅᑐᓄᑦ ᐃᒡᓗᖁᑕᐅᔪᓄᑦ ᓄᓇᕗᓕᒫᒥ 

(ᐱᓕᕆᒋᐊᕈᑎ 51 ᐊᒻᒪᓗ 56). 

ᑐᖕᒥᕌᖅ ᓯᕗᒻᒧ: ᐃᓚᓕᐅᔾᔨᓪᓗᑎᒃ  

ᐊᒻᒪ ᖁᕝᕙᖅᓴᐃᓂᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓂ 

• ᐱᕙᓪᓕᐊᑎᑦᑎᓚᐅᖅᑐᑦ ᐊᒻᒪᓗ ᐊᑐᓕᖅᑎᑦᑎᓪᓗᑎᒃ 

ᐃᕕᖅᑎᑉᐸᓪᓕᐊᔪᒥ: ᐃᖏᕐᕋᓂᖏ ᐃᕕᖅᑎᑉᐸᓪᓕᐊᔪᓂᒃ, 

ᐋᖅᑭᒃᑕᐅᓯᒪᓂᖏᑦ ᑐᕌᖓᓂᖃᖅᑐᒥ ᓴᙱᒃᑎᒋᐊᖅᓯᓂᕐᒧᑦ 

ᐊᑐᖅᑕᐅᓂᖓᓂ ᐃᓄᐃᑦ ᖃᐅᔨᒪᔭᑐᖃᖏᑕ ᓄᓇᕗᒻᒥ 

ᒐᕙᒪᒃᑯᑦ ᐊᑐᐊᒐᖏᓐᓂ ᐊᒻᒪ ᐱᓕᕆᐊᖑᔪᓂ, ᐊᒻᒪᓗ 

ᐱᓕᕆᔾᔪᑕᐅᔪᒥ ᓴᓇᓂᕐᒧᑦ ᐃᑲᔪᖅᑎᒌᖕᓂᐅᔪᓂ ᑲᑎᑎᕆᓂᕐᒧᑦ 

ᐃᓄᖕᓂ ᖃᓂᓐᓂᖅᓴᐅᔪᒧᑦ ᐃᒻᒥᒃᑯᑦ−ᐃᓱᒪᓕᐅᕈᓐᓇᕐᓂᖏᓐᓄᑦ 

(ᐱᓕᕆᒋᐊᕈᑎ 59).  

• ᐃᓚᖃᖅᑐᒥ ᖃᐅᔨᒪᓂᐅᔪᒥ ᐃᓄᖕᓂ ᐱᓕᕆᖃᑎᒌᖕᓂᐅᔪᓂ 

ᐃᒡᓗᓕᕆᓂᕐᒧᑦ ᐱᔨᑦᑎᕋᕐᓂᐅᔪᒥ, ᐃᒡᓘᑉ ᐃᓂᒃᓴᖓᓂ 

ᐃᓕᓯᓂᕐᒥ, ᐊᒻᒪ ᓴᓇᔭᐅᓂᖓᓂ, ᓲᕐᓗ ᐊᖏᒡᓕᒋᐊᖅᑐᒥ 

ᓯᕐᓄᐊᒃᓴᓂ ᐃᓂᐅᔪᓂ ᐊᒻᒪ ᖁᑭᐅᑎᓄᑦ ᐊᑦᑐᖏᕐᕕᐅᓲᓂᑦ 

(ᐱᓕᕆᒋᐊᕈᑎ 9). 

ᑐᖕᒥᕌᖅ ᓯᕗᒻᒧ: ᐊᑭᓖᕙᒌᕈᑕᐅᓗᑎᒃ ᓄᑖᓂᒃ 

ᐊᒻᒪᓗ ᐊᑐᐃᓐᓇᐅᔪᓂᒃ ᑮᓇᐅᔭᑖᕈᑎᒃᓴᓂᒃ 

• ᐱᕙᓪᓕᐊᑎᑦᑎᓂᖅ ᑲᓇᑕᒥ ᐃᒡᓗᖃᖅᑎᑦᑎᓂᕐᒧᑦ ᐱᕚᓪᓕᕈᑕᐅᔪᒥ 

ᐃᒡᓗᖃᖅᑎᐅᔪᓄᑦ ᑐᐊᕕᕐᓇᖅᑐᒦᑦᑐᓄᑦ $1 ᒥᓕᐊᓐᓂ 

ᐊᕐᕌᒍᑕᒫᑦ ᐊᕐᕌᒍᓄᑦ 9 −ᓄᑦ (ᐱᓕᕆᒋᐊᕈᑎ 57). 

• ᐋᔩᖃᑎᒌᖕᓂᖃᓚᐅᖅᑐᑦ ᑮᓇᐅᔭᖃᖅᑎᑕᐅᓂᐅᔪᓂ ᐃᓄᓕᒫᓄᑦ 

ᐃᒡᓗᒋᔭᐅᕙᒃᑐᓄᑦ ᐅᕘᓇ ᑲᓇᑕᓗᒃᑖᒥᑦ ᐃᒡᓗᓕᕆᓂᕐᒧᑦ 

ᐸᕐᓇᐅᑎᒧᑦ. ᓄᑖᖅ ᑲᓇᑕᒥ-ᓄᓇᕗᒻᒥ ᐃᒡᓗᒃᓴᖃᕐᓂᕐᒧᑦ ᐊᖏᕈᑎ 

ᑐᓂᓯᓂᐊᖅᐳᖅ $265 ᒥᓕᐊᓐᑲᓴᖕᓂ ᑎᑭᑉᐸᓪᓕᐊᔪᓄᑦ 

ᐊᕐᕌᒍᓄᑦ 9-ᓄᑦ, ᐱᑎᑦᑎᔪᒥ 700-ᐸᓗᖕᓂ ᓄᑖᓂ 

ᐃᒡᓗᒃᓴᖃᖅᑎᑦᑎᓂᐅᔪᒥ ᓄᓇᕗᓕᒫᒥ (ᐱᓕᕆᒋᐊᕈᑎ 57).  

• ᑐᕌᖅᑎᑦᑎᓚᐅᖅᑐᑦ $1.2 ᒥᓕᔭᓐᓂᒃ ᑐᓂᔭᐅᔪᓂ 

ᐃᓅᖃᑎᒌᖕᓂᕐᒧᑦ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ 

ᑮᓇᐅᔭᖃᖅᑎᑕᐅᓂᖓᓂ, ᐋᖅᑭᒋᐊᖅᓯᓂᕐᒧᑦ 

ᓄᑖᙳᕆᐊᖅᑎᑦᑎᓂᕐᒧᓪᓗ ᐊᕐᕕᐊᓂ ᐃᖃᓗᖕᓂᓪᓗ ᐃᓐᓇᒃᑯᕕᖕᓂ 

ᐊᒻᒪ ᓇᑉᐸᖅᑎᕆᓂᕐᒥ ᓄᑖᓂ ᐃᓄᓕᒫᓄᑦ ᐃᒡᓗᒋᔭᐅᕙᒃᑐᓄᑦ 

ᓴᓂᕐᕙᒃᑕᐅᓯᒪᓂᐊᖅᑐᓄᑦ ᐃᓄᑐᖃᕐᓄᑦ (ᐱᓕᕆᒋᐊᕈᑎ 57).  

• ᓴᓇᓪᓗᑎᒃ ᓄᓇᕗᒻᒥ ᒐᕙᒪᒃᑯᑦ ᓇᖕᒥᓂᖃᕐᓂᕐᒧᑦ 

ᐱᕙᓪᓕᐊᑎᑦᑎᓂᕐᒥ ᐱᓕᕆᐊᖑᔪᒥ ᑮᓇᐅᔭᖃᖅᑎᑕᐅᓂᐅᔪᓂ 

ᐊᖏᒡᓕᒋᐊᖅᓯᓂᕐᒧᑦ ᐱᔪᓐᓇᕋᔭᕐᓂᐅᔪᓂ ᐃᒡᓗᒃᓴᓄᑦ 

ᐱᓕᕆᐊᒃᓴᐅᔪᓄᑦ (ᐱᓕᕆᒋᐊᕈᑎ 38). 

• ᐃᓚᐅᑎᑦᑎᓪᓗᑎᒃ ᑮᓇᐅᔭᓕᐅᕈᑎᒃᓴᐅᔪᓄᑦ ᐱᕙᓪᓕᐊᑎᑕᐅᓂᖓᓂ 

ᐃᓄᓕᒫᓄᑦ ᑎᒥᖁᑕᐅᔪᓄᑦ ᐃᑲᔪᖅᓱᐃᓂᕐᒧᑦ ᐊᒻᒪ ᐊᑐᕐᓂᕐᒧᑦ 

ᐊᖏᓂᖅᓴᒧᑦ ᐃᒡᓗᒃᓴᒧᑦ−ᐱᔾᔪᑎᓕᖕᓂ ᐱᓕᕆᐊᒃᓴᐅᔪᓂᑦ 

(ᐃᑲᔪᖅᓱᐃᔪᖅ ᐱᓕᕆᒋᐊᕈᑎ 39−ᒥ). 

ᑐᖕᒥᕌᖅ ᓯᕗᒻᒧ: ᓄᑖᙳᕆᐊᖅᑎᑕᐅᔪᒥ 

ᐊᑐᐊᒐᕐᒥ ᓄᓇᕗᒻᒥ ᒐᕙᒪᒃᑯᑦ (GN) 

ᓴᓇᔨᖏᑕ ᐃᒡᓗᖁᑎᖏᓐᓄ  

• ᕿᒥᕐᕈᓪᓗᑎᒃ ᐊᒻᒪ ᓄᑖᙳᕆᐊᖅᑎᑦᑎᓪᓗᑎᒃ ᓄᑖᖑᔪᒥ 

ᓄᓇᕗᒻᒥ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓂᒃ ᐃᒡᓗᖃᖅᑎᑦᑎᓂᕐᒥ 

ᐊᑐᐊᒐᖓᓐᓂ, ᑐᓂᓯᓪᓗᑎᒃ ᑐᑭᓯᓇᑦᑎᐊᖅᑐᒥ ᐊᒻᒪ 

ᑐᕌᒐᒃᓴᐅᔪᒥ ᐃᒡᓗᖃᖅᑎᑦᑎᒥᕐᓱᑦ ᓄᓇᕗᒻᒥ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ, ᐊᒻᒪᓗ ᓴᖅᑭᑎᑦᑎᓪᓗᑎᒃ ᓄᑖᓂᒃ 

ᑲᑎᒪᔨᕋᓛᖑᔪᓂ ᐃᒡᓗᒃᓴᓂ ᑐᓐᓂᖅᓴᐃᓂᐅᔪᒥ ᐊᒻᒪ 

ᖁᑦᑎᖕᓂᖅᓴᒧᑦ ᐃᖅᑲᖅᑐᐃᕕᖕᒧᐊᕈᒪᓂᕐᓄᑦ (ᐱᓕᕆᒋᐊᕈᑎ 21, 

22 ᐊᒻᒪᓗ 23).  

• ᑲᑎᖅᓱᐃᓂᖅ ᐃᒡᓗᓄᑦ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ 

ᖃᐅᔨᓴᕐᓂᕐᒧᑦ ᐃᓄᖃᙱᑦᑐᓂ ᐊᖏᕐᕋᐅᔪᓂ, ᐊᖏᕐᕋᓂᑦ 

ᐋᖅᑭᒃᓱᖅᑕᐅᔭᐅᕆᐊᖃᖅᑐᓄᑦ, ᐊᒻᒪ ᐋᖅᑭᐅᒪᑎᑦᑎᓂᕐᒧᑦ 

ᐊᑲᐅᙱᓕᐅᕈᑕᐅᔪᓂ ᐅᖃᐅᔾᔨᓯᒪᓂᖅᓴᒧᑦ 

ᓂᕈᐊᒐᒃᓴᓕᐅᕈᓐᓇᕐᓂᕐᒧᑦ (ᐱᓕᕆᒋᐊᕈᑎ 47 ᐊᒻᒪᓗ 48).  

• ᓴᖅᑭᑎᑦᑎᓪᓗᑎᒃ ᓄᑖᒥ ᐃᖅᑲᓇᐃᔭᖅᑐᓕᕆᔨᒃᑯᑦ (HR) 

ᐱᓕᕆᕝᕕᖓᓂ ᓄᓇᕗᒻᒥ ᒐᕙᒪᒃᑯᓐᓂ 

ᑕᐅᑐᒃᑕᑐᐊᖃᑲᐃᓐᓇᕐᓂᕐᒥᑦ ᐱᓗᐊᖅᑐᒥ 

ᐊᖏᒡᓕᒋᐊᖅᑎᑦᑎᓂᕐᒧᑦ ᐃᖅᑲᓇᐃᔭᖅᑐᓕᕆᔨᐅᔪᓄᑦ 

ᐃᓗᓕᖃᕈᓐᓇᕐᓂᖓᓄᑦ ᐊᒻᒪ ᐃᓄᐃᑦ ᐃᖅᑲᓇᐃᔮᓄᑦ ᐸᕐᓇᒍᑎᒥᒃ 

(ᐱᓕᕆᒋᐊᕈᑎ 21 ᐊᒻᒪᓗ 23).  

ᑐᖕᒥᕌᖅ ᓯᕗᒻᒧ: ᓴᙱᒡᓕᑎᑦᑎᓂᖅ ᓄᓇᓕᖕᓂ 

ᐊᔪᙱᑦᑑᔪᓂᒃ  

• ᐃᑲᔪᖅᓱᐃᓂᖅ ᐃᖅᑲᓇᐃᔭᖅᑎᐅᔪᓄᑦ ᐱᕙᓪᓕᐊᑎᑕᐅᓂᖓᓂ 

ᐃᑲᔪᖅᓱᐃᓪᓗᑎᒃ ᐃᖅᑲᓇᐃᔮᒃᓴᒧᑦ ᓴᓇᔨᐅᓂᓪᓗ ᐱᓕᕆᐊᖑᔪᓂ 

ᓲᕐᓗ ᐃᖅᑲᓇᐃᔮᒧᑦ ᐱᓕᕆᐊᖑᔪᒥ ᐸᕐᓇᐅᑎᒥᒃ, ᐸᕐᓇᒃᐸᓪᓕᐊᓂᖅ 

ᐃᖅᑲᓇᐃᔮᖃᕐᓂᕐᒧᑦ ᐊᒻᒪ ᐱᓕᒻᒪᒃᓴᕐᓂᐅᕐᒧᑦ (G.R.E.A.T.). 

ᐱᓕᕆᐊᖑᔪᒥ, ᐱᓕᕆᖃᑎᖃᖅᖢᑎᒃ ᐊᔪᙱᓐᓂᐅᔪᓂ ᑲᓇᑕᒥ, ᐊᒻᒪ 

ᐊᐅᔭᒃᑯᑦ ᐃᓕᓐᓂᐊᖅᑎᓂᑦ ᐃᖅᑲᓇᐃᔮᕆᔭᐅᕙᒃᑐᓄᑦ 

ᐱᓕᕆᐊᖑᔪᓂ (ᐱᓕᕆᒋᐊᕈᑎ 43 ᐊᒻᒪᓗ 44). 

• ᐱᔪᓐᓇᖅᑎᑦᑎᓂᖅ ᐃᖅᑲᓇᐃᔮᕆᔭᐅᕙᒃᑐᓄᑦ ᐃᓕᓐᓂᐊᖅᑎᓂ 

ᐅᑎᖅᑎᕆᓂᖏᓐᓂ ᓄᓇᓕᖏᓐᓄᑦ ᐅᕘᓇ ᐱᓕᕆᐊᕆᔭᖏᓐᓄᑦ 

ᐅᑎᖅᑎᕆᑎᓪᓗᑎᒃ ᓱᕋᑦᑎᕆᓯᒪᔪᓂ ᐃᒡᓗᖁᑎᒋᔭᐅᔪᓂᑦ 

ᓄᓇᓕᖏᓐᓂᑦ, ᑕᐃᒪᐃᓐᓂᖓᓐᓄᑦ ᐅᓄᖅᓯᒋᐊᖅᑎᑦᑎᓪᓗᑎᒃ 

ᐃᒡᓗᒃᓴᓂ ᐊᑐᐃᓐᓇᐅᔪᓂ ᐊᒻᒪ ᐱᕙᓪᓕᐊᑎᑦᑎᓪᓗᑎᒃ ᓄᓇᓕᖕᓂ 

ᐊᔪᙱᓐᓂᐅᔪᓂᑦ (ᐱᓕᕆᒋᐊᕈᑎ 43 ᐊᒻᒪᓗ 44). 

ᑐᖕᒥᕌᖅ ᓯᕗᒻᒧ: ᐃᑲᔪᖅᑎᒌᓃᑦ ᐊᒻᒪᓗ 

ᐱᓕᕆᖃᑎᒌᖕᓂᖅ 

• ᓴᖅᑭᑎᑦᑎᓪᓗᑎᒃ ᐃᓗᐃᑦᑑᓪᓗᑎᒃ−ᒐᕙᒪᐅᔪᒥ ᑐᕌᒐᒃᓴᐅᔪᒥ 

ᐊᒻᒪ ᓇᐅᑦᑎᖅᓱᕐᓂᕐᒥ ᐊᒻᒪ ᖃᐅᔨᓴᖅᑕᐅᓂᖓᓂ 

ᐋᖅᑭᒃᑕᐅᓯᒪᓂᖏᓐᓂᑦ ᓄᓇᕗᒻᒥ ᒐᕙᒪᒃᑯᓐᓂ ᐱᓕᕆᕝᕕᐅᔪᓂ 

ᐋᖅᑭᐅᒪᑎᑦᑎᓂᕐᒧᑦ ᐃᖏᕐᕋᕙᓪᓕᐊᓂᖏᓐᓂ ᐃᒡᓗᒃᓴᒧᑦ 

ᓯᕗᓪᓕᐅᑎᔭᐅᖁᔭᐅᔪᓂᑦ (ᐱᓕᕆᒋᐊᕈᑎ 60)  

• ᕿᒥᕐᕈᐊᖅᖢᑎᒃ ᐱᕕᒃᓴᖃᕐᓂᐅᔪᓂ ᐃᑲᔪᕈᑎᒃᓴᓄᑦ 

ᐱᕙᓪᓕᐊᑎᑦᑎᓂᕐᒥ ᐱᓕᕆᖃᑎᒋᓂᐊᖅᑕᒥᓂᑦ ᑲᑐᔾᔨᖃᑎᒌᒡᓗᑎᒃ 

ᐃᒡᓗᖃᖅᑎᑦᑎᓂᕐᒧᑦ (ᐱᓕᕆᒋᐊᕈᑎ 37). 

• ᑲᒪᒋᔭᖃᓚᐅᖅᐳᑦ ᒪᕐᕉᖕᓂ ᐅᖃᖃᑎᖃᕐᓂᐅᔪᓂ 

ᓇᖕᒥᓂᖃᖅᑎᐅᔪᓂ ᓇᖕᒥᓂᖃᖃᑕᐅᔪᓄᑦ ᓇᑉᐸᖅᑎᕆᓂᕐᒥ 

ᐱᓕᕆᓂᕐᔪᐊᖑᔪᒥ ᐅᖃᐅᓯᖃᕐᓂᕐᒧᑦ ᐊᒡᕕᐊᕈᑕᐅᔪᓂ ᐊᒻᒪ 

ᐱᕕᒃᓴᖃᕐᓂᐅᔪᓂ ᐃᒡᓗᒃᓴᒧᑦ ᐱᕙᓪᓕᐊᑎᑦᑎᓂᕐᒥ ᓄᓇᕗᒻᒥ 

(ᐱᓕᕆᒋᐊᕈᑎ 39). 

ᑐᖕᒥᕌᖅ ᓯᕗᒻᒧ: ᐊᐅᓚᑕᐅᑦᑎᐊᒃᑲᓐᓂᖅᑐᒥ 

ᐊᑭᑐᔫᑎᓄᑦ ᓄᓇᓖᑦ ᐊᑐᖅᐸᒃᑕᖏᑦ 

ᐊᐅᓚᔪᓐᓇᖁᓪᓗᒋᑦ ᐸᕐᓇᐃᓂᖅ 

• ᕿᒥᕐᕈᓚᐅᖅᐳᑦ ᐊᒻᒪ ᓄᑖᙳᕆᐊᖅᑎᑦᑎᓪᓗᑎᒃ ᓄᓇᕗᒻᒥ 

ᒐᕙᒪᒃᑯᑦ ᐊᑭᑐᔫᑎᓄᑦ ᓄᓇᓖᑦ ᐊᑐᖅᐸᒃᑕᖏᑦ 

ᐊᐅᓚᔪᓐᓇᖁᓪᓗᒋᑦ ᐸᕐᓇᐃᓂᕐᒧᑦ ᐱᓕᕆᓂᐅᔪᒥ ᐅᕘᓇ 

ᑕᒪᒃᑭᐅᒪᔪᒥ−ᒐᕙᒪᒃᑯᓐᓂ ᐃᓚᐅᑎᑦᑎᓂᐅᔪᒥ ᓴᖅᑭᑎᑦᑎᓂᕐᒧᑦ 

ᐊᔾᔨᒌᓕᖅᑎᑦᑎᓇᓱᖕᓂᕐᒥ ᓈᒻᒪᒋᔭᐅᔪᓄᑦ−ᑐᙵᕕᖃᖅᑐᒥ 

ᖁᕝᕙᕆᐊᖅᐸᓪᓕᐊᓂᐅᔪᒥ ᐱᓕᕆᓂᐅᔪᒥ ᐊᑭᑐᔫᑎᓄᑦ 

ᑮᓇᐅᔭᖃᖅᑎᑕᐅᓂᕐᒧᑦ ᑐᒃᓯᕋᐅᑕᐅᔪᓂ ᐊᒻᒪ 

ᐱᐅᓯᒋᐊᖅᑎᑦᑎᓂᕐᒧᑦ ᑕᑯᒃᓴᐅᑦᑎᐊᕐᓂᖏᓐᓂ (ᐱᓕᕆᒋᐊᕈᑎ 

30 ᐊᒻᒪᓗ 31). 

• ᐱᓕᕆᖃᑎᖃᖅᖢᑎᒃ ᕼᐋᒻᓚᐅᔪᓂ ᐱᕈᖅᓴᐃᓂᖏᓐᓂ 

ᐃᓗᓕᖃᕈᓐᓇᕐᓂᖏᓐᓄᑦ ᐊᑯᓂᐅᔪᒃᑯᑦ ᐊᑭᑐᔫᑎᓄᑦ 

ᐸᕐᓇᐅᑎᒥᑦ ᐊᒻᒪ ᓄᓇᒥᒃ ᐱᕙᓪᓕᐊᑎᑦᑎᓂᕐᒧᑦ (ᐱᓕᕆᒋᐊᕈᑎ 

28).  

ᑐᖕᒥᕌᖅ ᓯᕗᒻᒧ: ᐆᒻᒪᖅᑯᑎᓄᑦ  

ᐱᐅᖅᓱᐊᒃᑲᓐᓂᕐᓂᕐᒥ 

• ᐱᒋᐊᖅᑎᑦᑎᓚᐅᖅᐳᑦ ᐆᒻᒪᖅᑯᑎᓄᑦ ᐊᑭᓕᒐᒃᓴᖓᓂ 

ᐊᐅᓚᑦᑎᓂᖏᓐᓂ ᐱᓕᕆᐊᖑᔪᒥ ᐊᖏᕐᕋᕆᔭᐅᔪᓄᑦ 

ᓂᐅᕕᖅᐸᒃᑐᓂ ᐅᕙᑦᑎᓐᓂ ᐱᔪᓐᓇᖅᑎᑦᑎᔪᒥ 

ᐊᑐᑦᑎᐊᕐᓂᖅᓴᐅᓂᕐᒥ ᐆᒻᒪᖅᑯᑎᓂ ᐊᒻᒪ ᐊᑭᓕᒐᒃᓴᓂ 

ᐊᑐᓗᐊᙱᓐᓂᖅᓴᐅᓂᕐᒧᑦ. ᐆᒻᒪᖅᑯᑎᓄᑦ ᐊᑭᓕᒐᒃᓴᖓᓂ 

ᐊᐅᓚᑦᑎᓂᖏᓐᓂ ᓂᐅᕕᖅᐸᒃᑐᑦ ᐱᔪᓐᓇᖅᐳᑦ ᐆᒻᒪᖅᑯᑎᒧᑦ 

ᐊᑭᓕᐅᑎᒃᓴᒥ ᐊᒥᐊᒃᑯᔪᓂᑦ ᐆᒻᒪᖅᑯᑎᓂ ᑐᓂᔭᐅᔪᓄᑦ 

ᓄᓇᒥᙶᖅᑐᓄᑦ ᐆᒻᒪᖅᑯᑎᓄᑦ ᐊᐅᓚᑕᐅᓂᖓᓄᑦ 

ᐱᓕᕆᔾᔪᓯᐅᔪᓄᑦ ᐊᐅᓚᐅᓯᕆᕝᕕᖕᒥ (ᐱᓕᕆᒋᐊᕈᑎ 49). 

• ᐱᒋᐊᖅᑎᑦᑎᓚᐅᖅᐳᑦ ᐆᒻᒪᖅᑯᑎᓂ ᐊᑐᓗᐊᖅᑕᐃᓕᒪᑎᑦᑎᓂᐅᔪᒥ 

ᓄᓇᕗᒻᒥ ᐃᓄᓕᒫᓄᑦ ᐃᓕᓐᓂᐊᕐᓂᐅᔪᒥ ᐱᒋᐊᕈᑕᐅᔪᒥ ᖃᓄᖅ 

ᐆᒻᒪᖅᑯᑎᓂ ᐊᑐᓗᐊᖅᑕᐃᓕᒪᑎᑦᑎᓂᐅᔪᒥ, ᑮᓇᐅᔭᓂ 

ᐊᑐᓗᐊᙱᓐᓂᖅᓴᐅᓂᖏᓐᓂ, ᐊᒻᒪ ᐃᑲᔪᕐᓂᕐᒧᑦ ᓴᐳᔾᔨᓯᒪᓂᕐᒧᑦ 

ᐊᕙᑎᐅᔪᒥ (ᐱᓕᕆᒋᐊᕈᑎ 52). 

 

ᑐᖕᒥᕌᖅ ᓯᕗᒻᒧ:  

ᐱᓕᕆᑦᑎᐊᕐᓂᐅᔪᒥ ᐊᑎᓕᐅᕆᓂᕐᒥ ᒐᕙᒪᒃᑯᑦ 

ᓴᙱᓂᕐᒥᖕᓂᒃ 

ᓄᓇᓕᖕᓅᖅᑎᑦᑎᕙᓪᓕᐅᓂᖏᓐᓄᑦ  

ᓯᕗᓪᓕᖅᐹᒥᒃ ᐊᖏᕈᑕᐅᓯᒪᔪᖅ ᑐᕌᕈᑎᒃᓴᐅᓪᓗᓂ  

• ᓄᓇᕗᒻᒥ ᒐᕙᒪᒃᑯᑦ ᑲᒪᒋᔭᒃᓴᖃᓕᓛᖅᐳᑦ ᑯᐃᓐ ᓄᓇᖁᑎᖏᓐᓂ 

ᓄᓇᕗᒻᒥ, ᐊᒻᒪᓗ ᑲᒪᒋᔭᖃᖔᓕᕐᓂᐊᖅᐳᒍᑦ ᐊᐅᓚᑕᐅᓂᖓᓂ 

ᓄᓇᑦᑎᓐᓂ, ᐃᒪᖓᓐᓂ ᐊᒻᒪ ᐃᑲᔪᕈᑎᒃᓴᓂ ᒐᕙᒪᑐᖃᒃᑯᓐᓂ. 

ᑐᖕᒥᕌᖅ ᓯᕗᒻᒧ: ᓴᙱᔪᒥ ᑮᓇᐅᔭᓕᕆᓂᕐᒧᑦ 

ᑲᒪᒋᔭᖃᑦᑎᐊᕐᓂᐅᔪᒥ 

• ᑎᑭᐅᑎᔪᓐᓇᓚᐅᖅᐸᕗᑦ ᐊᕐᕌᒍᓂ ᒪᕐᕉᖕᓂ ᓴᓗᒪᔪᓂᑦ 

ᑮᓇᐅᔭᓕᐊᖑᕙᒃᑐᓄᑦ ᖃᐅᔨᓴᐃᓂᐅᔪᒥᑦ ᐊᐅᓚᑕᐅᓪᓗᓂ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᑦ ᐱᓕᕆᖃᑎᖃᖅᖢᑎᒃ 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖑᔪᓂᑦ (LHOs). 

ᓴᙱᓪᓗᓂ ᑐᕌᒐᒃᓴᕆᔭᕗᑦ ᐊᐅᓚᑦᑎᓂᕐᒥ ᑮᓇᐅᔭᓂᑦ, ᐱᖁᑎᓄᑦ 

ᓇᐃᓴᐃᓂᐅᔪᓂ, ᐊᒻᒪ ᐊᑭᑐᔫᑎᓄᑦ ᑐᓂᓯᓲᖑᕗᖅ 

ᐊᑐᐃᓐᓇᖃᕐᓂᖓᓂ ᑮᓇᐅᔭᖃᖅᑎᑕᐅᑦᑎᐊᕐᓂᐅᔪᒥ 

ᐃᓘᒃᓴᒃᑲᓐᓂᕐᓄᑦ. 

 
ᐱᓕᕆᑦᑎᐊᕐᓂᐅᔪᒥ ᐅᓂᒃᑳᓕᐊᖅ: ᑐᓂᓯᓂᖅ ᐃᓂᒃᓴᐅᔪᒥ ᐃᖃᓗᖕᓂ ᐃᒥᖅᓯᒪᔪᓄᑦ ᐊᖏᕐᕋᖃᙱᑦᑐᒃᑯᕕᖕᒥ ᓯᕗᓪᓕᖅᐹᒥᒃ 

ᖃᐅᔨᓴᕈᑕᐅᓪᓗᓂ ᐃᓕᓯᒪᐃᓐᓇᓕᕐᓂᕐᒥ 
 

2018−ᒥ, ᕿᑭᖅᑕᓂ ᐋᓐᓂᐊᕕᖓ ᐊᑐᕐᓂᖃᓚᐅᖅᐳᑦ ᐊᒥᓱᐊᓗᖕᓂ ᐃᓄᖕᓂ ᐃᓯᕈᓐᓇᖅᑎᑕᐅᓚᐅᙱᑎᓪᓗᒋᑦ ᐊᖏᕐᕋᑲᙱᑦᑐᒃᑯᕕᖕᓂ 

ᐋᖓᔮᕐᓂᖏᓐᓄᑦ. ᐱᐅᙱᑦᑐᒥ ᐃᓕᖅᑯᓯᖃᕐᕕᖃᕐᓂᐅᔪᒥ ᐋᖓᔮᖅᑐᓄᑦ ᐃᓄᖕᓄᑦ ᐃᓕᓯᓚᐅᖅᐳᖅ ᒡᐊᓐᓂᐊᕕᖕᒥ ᐅᓗᕆᐊᓇᖅᑐᒦᓐᓂᖓᓂ 

ᐊᓯᐅᔨᓂᖓᓐᓂ ᐃᓕᓴᕆᔭᐅᓯᒪᓂᖓᓐᓂ. ᐋᖅᑭᒃᓯᓂᕐᒧᑦ ᐊᑲᐅᙱᓕᐅᕈᑕᐅᔪᒥ, ᐱᓕᕆᕝᕕᖓ ᐃᓄᓕᕆᔨᒃᑯᑦ ᐱᓕᕆᖃᑎᖃᓚᐅᖅᐳᑦ ᐃᓄᒃᓱᒃ 

ᑲᑐᔾᔨᖃᑎᒌᖑᔪᓂ ᓴᖅᑭᑎᑦᑎᓂᕐᒧᑦ "ᐃᒥᖅᓯᒪᔪᓄᑦ ᐊᖏᕐᕋᖃᙱᑦᑐᒃᑯᕕᖕᒥ" ᖃᓂᒋᔭᖓᓂ ᐃᒡᓗᕐᔪᐊᕐᒥ ᑐᓂᓯᓲᖑᔪᒥ ᐋᖓᔮᖅᑐᓄᑦ ᐃᓄᖕᓂ 

ᐊᑦᑕᓇᙱᑦᑐᒥ ᐃᓂᐅᔪᒥ ᑐᔪᕐᒥᓚᐅᑲᒍᓐᓇᕐᓂᕐᒧᑦ.  

ᑕᐃᒪᐃᒐᔪᖕᓂᐅᔪᒥ, ᐃᒥᖅᓯᒪᔪᓄᑦ ᐊᖏᕐᕋᖃᙱᑦᑐᒃᑯᕕᒃ ᐃᓄᖃᖃᑦᑕᖅᐳᖅ 18−ᐸᓗᖕᓂ ᐱᓕᕆᔾᔪᔾᔭᐅᕙᒃᑐᓂ ᐅᓪᓗᑕᒫᒥ. ᓇᑉᐸᓪᓗᐊᖏᑦ 

ᐱᓕᕆᔾᔪᔾᔭᐅᕙᒃᑐᓂ ᐋᖓᔮᓚᐅᖅᑎᓪᓗᒋᑦ, ᐊᐃᑉᐸᖏᑦ ᓇᑉᐸᖓ ᕿᓂᓚᐅᖅᐳᑦ ᐊᑦᑕᓇᙱᓐᓂᐅᔪᒥ ᐸᒡᕕᓵᕆᔭᐅᓂᕐᒧᑦ, ᐊᒃᓱᕈᕐᓇᖅᑐᒥ 

ᐊᐃᑉᐱᕇᖕᓂᐅᔪᓂ, ᐊᒻᒪ ᐊᐃᑉᐸᕐᒥᓂ ᐋᓐᓂᖅᓯᕆᓂᐅᔪᒥ ᐊᑐᖅᑕᐅᕙᒃᑐᓄᑦ ᐊᓯᖏᓐᓂ ᐊᖏᕐᕋᑲᙱᑦᑐᒃᑯᕕᖕᓂᑦ. ᓯᕗᓪᓕᖅᐹᒥᒃ ᖃᐅᔨᓴᕈᑕᐅᓪᓗᓂ 

ᐅᖓᕙᕆᐊᖅᑕᐅᓚᐅᖅᐳᖅ ᐱᖓᓱᓂ ᑕᖅᑭᓄᑦ 6-ᓄᑦ ᑕᖅᑭᓅᖅᑕᐅᓪᓗᓂ, ᐊᒻᒪᓗ ᐋᓐᓂᐊᕕᒃ ᐱᓯᒪᐃᓐᓇᕈᓐᓇᓚᐅᖅᖢᓂ ᐃᓕᓴᕆᔭᐅᔾᔪᑎᖓᓂ. 

ᑲᓇᑕᒥ ᐸᓖᓯᒃᑯᑦ ᐱᐅᒃᓴᓚᐅᖅᐳᑦ ᐱᓕᕆᐊᖑᔪᒥ, ᐊᒻᒪ ᐅᖃᓚᐅᖅᐳᑦ ᐃᑲᔪᕐᓂᖃᕐᓂᖓᓂ ᐃᓄᖕᓂ ᐊᓄᓪᓚᒃᓰᕕᖕᒧᐊᖅᑕᐅᙱᓐᓂᖓᓐᓂ ᐊᒻᒪ 

ᐃᑲᔪᕈᑎᒃᓴᓂ ᐃᓱᒪᖅᓲᑕᐅᒃᑲᓐᓂᓕᖅᖢᓂ. 

ᑖᓐᓇ ᓯᕗᓪᓕᖅᐹᒥᒃ ᖃᐅᔨᓴᕈᑕᐅᓪᓗᓂ ᐃᑲᔪᓚᐅᖅᑐᖅ ᑐᓴᖅᑎᑦᑎᓂᕐᒥ ᐆᒃᑑᑎᒥ ᐱᓕᕆᖃᑎᒋᔭᐅᔪ ᐊᒻᒪᓗ ᐃᑲᔪᖅᓱᐃᔪᓂ ᐃᒡᓗᖃᖅᑎᑦᑎᓂᕐᓂ 

ᓯᕗᒻᒧᒃᑎᑦᑎᓂᕐᒥ, ᒪᓕᒃᑎᑦᑎᓪᓗᓂ ᐱᓕᕆᒋᐊᕈᑎ 4−ᒥᑦ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᖅᑎᑦᑎᓂᕐᒥᖔᖅᑐᒥ. 

ᓄᓇᕗᒻᒥ ᒐᕙᒪᒃᑯᑦ (GN)−ᒃᑯᑦ ᐋᖅᑭᒃᓯᓯᒪᓕᖅᑐᑦ ᐱᓕᕆᖃᑎᒋᔭᐅᔪ ᐅᖂᑕᖅ ᑲᑐᔾᔨᖃᑎᒌᖑᔪᓂ ᐊᐅᓚᑦᑎᖃᑎᒌᖕᓂᕐᒥ ᑕᐃᓕᖅᖢᑎᒍᓗᓪᓗ ᐊᑦᑎᒃᑐᒥ 

ᑐᓗᖅᑕᕈᑎᖃᖅᑐᒥ ᐊᖏᕐᕋᖃᙱᑦᑐᒃᑯᕕᖕᒥ ᐃᓕᓯᒪᐃᓐᓇᓕᖅᑐᒥ, ᒪᒃᐱᒃᑲᓐᓂᓚᐅᖅᖢᓂᓗ ᔮᓄᐊᕆ 2020−ᒥ.  

ᐊᒃᓱᕈᕐᓂᖅᑕᖃᓚᐅᖅᐳᖅ ᐱᓕᕆᕙᓪᓕᐊᓪᓗᑕ.  

ᐱᒻᒪᕆᐅᔪᖅ ᐊᒡᕕᐊᕈᑕᐅᔪᖅ ᐃᖏᕐᕋᓂᑦᑎᓐᓂ 

ᐱᓕᕆᕐᔪᐊᕐᓂᕐᒥ 

ᑭᓱᖃᑦᑎᐊᕐᓇᑕ  – 

ᐊᐅᓚᑦᑏᓐᓇᕆᐊᖃᕋᑦᑕ 

ᐃᑲᔪᕈᑎᒃᓴᑦᑎᓐᓂ, 

ᐃᓗᓕᖃᕈᓐᓇᕐᓂᖓᓄᑦ, ᐊᒻᒪ 

ᑮᓇᐅᔭᖃᖅᑎᑕᐅᓂᐅᔪᓂ 

ᑐᓐᓂᖅᓴᐃᔪᓐᓇᕐᓂᐊᕋᑦᑕ 

ᐃᒡᓗᒃᓴᖃᕐᓂᕐᒧᑦ ᓂᕈᐊᒐᒃᓴᐅᔪᓂᑦ 

ᓈᒻᒪᑦᑎᐊᕐᓂᐅᔪᒥ. 

ᐅᓇ ᓇᓗᓇᐃᒃᑯᑕᐅᔪᖅ 

ᓇᐃᓈᕆᕗᖅ ᐃᓚᖏᓐᓂ 

ᐊᒃᓱᕈᕈᑕᐅᔪᓂ ᓵᙵᕙᒃᑕᑦᑎᓐᓂ. 

ᓴᙱᒃᑎᒋᐊᖅᓯᓂᖅ ᐊᖅᑯᑎᑦᑎᓐᓂ 

ᒫᓐᓇᓕᓴᒥ ᓄᓇᕗᒻᒥ ᒐᕙᒪᒃᑯᓐᓂ ᐱᓕᕆᖃᑎᒋᔭᑦᑎᓐᓂ ᑲᑎᖃᑎᒋᓚᐅᖅᐸᕗᑦ 

ᓄᑖᙳᕆᐊᖅᑎᑦᑎᓂᕐᒥ ᐆᒥᖓ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ 

ᐃᒡᓗᖃᖅᑎᑦᑎᓂᕐᒧᑦ, ᒐᕙᒪᒃᑯᑦ ᐊᖅᑯᑎᖓᓂ ᓄᓇᙳᐊᖑᔪᒥ ᓵᓚᖃᕋᓱᐊᕐᓂᕐᒧᑦ 

ᐃᒡᓗᖃᖅᑎᑦᑎᓂᕐᒧᑦ ᐊᑲᐅᙱᓕᐅᕈᑕᐅᔪᓄᑦ ᓄᓇᕗᒻᒥ.  

ᓄᑖᙳᕆᐊᖅᑎᑦᑎᓂᖅ ᐃᒡᓗᓕᕆᓂᕐᒧᑦ ᐱᓕᕆᓂᕐᒧᑦ ᐸᕐᓇᒍᑎᑦᑎᓐᓂ 

ᓄᕕᐱᕆ 2019−ᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᒪᒋᔭᖃᓚᐅᖅᐳᑦ ᐅᓪᓗᓂ−ᒪᕐᕉᖕᓂ ᐃᓕᓐᓂᐊᕐᓂᐅᔪᒥ ᑕᐃᔭᐅᔪᒥ ᐊᖅᑯᑎᐅᓇᔭᖅᑐᑦ ᐊᖏᕐᕋᒧᑦ 

ᐃᓱᒥᖅᑐᐃᔨᒻᒪᕆᐅᔪᓂ ᐱᓕᕆᖃᑎᒋᔭᖏᓐᓂ ᑲᑐᔾᔨᖃᑎᒌᖑᔪᓄᑦ ᐃᓗᐊᓂ ᓄᓇᕗᒻᒥ ᒐᕙᒪᒃᑯᓐᓂᑦ.  

ᐋᖅᑭᒃᑕᐅᓂᖓ ᒐᕙᒪᑐᖃᒃᑯᑦ ᑲᓇᑕᓗᒃᑖᒥᑦ ᐃᒡᓗᓕᕆᓂᕐᒧᑦ ᐸᕐᓇᐅᑎᒧᑦ ᐊᒻᒪᓗ ᐃᓄᐃᑦ ᑕᐱᕇᑦ ᑲᓇᑕᒥ ᐊᕐᕌᒍᓄᑦ-10-ᓄᑦ ᐃᓄᐃᑦ ᓄᓇᖓᓂ 

ᐃᒡᓗᓕᕆᓂᕐᒧᑦ ᐱᓕᕆᔾᔪᑎᒃᓴᓂᒃ, ᓈᒻᒪᓚᐅᖅᐳᑦ ᑲᒪᒋᔭᖃᕐᓂᕐᒥ ᓯᕗᓪᓕᖅᐹᖑᔪᒥ ᐅᐸᒃᑕᐅᓯᒪᔪᒥ ᖃᓄᐃᓐᓂᐅᔪᒥ ᑕᐃᒪᙵᓂ ᐱᒋᐊᖅᑕᐅᓚᐅᕐᓂᖓᓂ 

ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᖅᑎᑦᑎᓂᕐᒧᑦ. ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᓄᑕᔨᖅᓯᓂᖅ, 

ᑕᐃᔭᐅᔪᒥᐊᖅᑯᑎᐅᓇᔭᖅᑐᑦ ᐊᖏᕐᕋᒧᑦ, ᑭᖑᓪᓕᖅᐹᖑᕗᖅ ᐱᒋᐊᕈᑕᐅᔪᒥᐃᒡᓗᓕᐅᖃᑎᒌᓚᐅᖅᑕᒥ: ᐃᒡᓗᓕᐅᖃᑎᒌᓚᐅᖅᑕ ᑲᑎᙵᓗᑕ ᑲᑎᙵᓗᑕ 

ᐱᒋᐊᕈᑕᐅᔪᒥᑦ. 

ᐃᓕᓐᓂᐊᕐᓂᐅᔪᖅ ᐱᔨᑦᑎᕋᓚᐅᖅᐳᖅ ᐱᕕᒃᓴᖃᕐᓂᐅᓂᖓᓂ ᐅᕙᑦᑎᓐᓄᑦ ᐅᖃᐅᓯᖃᕐᓂᕐᒥ ᐱᓕᕆᑦᑎᐊᕐᓂᐅᔪᓂ ᐊᒻᒪ ᐊᒃᓱᕈᕈᑕᐅᓚᐅᖅᑐᓂ, 

ᓴᙱᒃᑎᒋᐊᖅᓯᓂᕐᒥ ᐱᓕᕆᖃᑎᒌᖕᓂᐅᔪᓂ ᐊᒻᒪ ᐋᖅᑭᒃᓱᐃᓗᓂ ᑎᑭᐅᑎᔪᓐᓇᕐᓂᕐᒧᑦ ᑕᐅᑐᕐᕉᒐᑦᑎᓐᓂ ᐱᐅᓯᒋᐊᖅᑎᑦᑎᓂᕐᒧᑦ ᐃᒡᓗᒃᓴᖃᖅᑎᑦᑎᓂᕐᒥ 

ᓄᓇᕗᒻᒥ. ᓴᖅᑭᑎᑦᑎᒃᑲᓐᓂᓚᐅᖅᐳᒍᑦ ᑐᑭᖃᑦᑎᐊᖅᑐᓂ ᐱᓕᕆᓂᐅᔪᓂ ᖃᐅᔨᓴᕐᓂᕐᒧᑦ, ᐋᔩᖃᑎᒌᖕᓂᕐᒧᑦ ᐊᒻᒪ ᑲᑐᔾᔨᖃᑎᒌᖕᓂᕐᒧᑦ ᑎᑭᐅᑎᓂᕐᒧᑦ 

ᐃᒡᓗᒃᓴᖃᖅᑎᑦᑎᓂᕐᒥ ᓯᕗᓪᓕᐅᑎᔭᐅᖁᔭᐅᔪᓂᑦ.   

ᐱᓕᕆᑦᑎᐊᕐᓂᐅᔪᒥ ᐅᓂᒃᑳᓕᐊᖅ: ᓱᕋᑦᑎᕆᓂᖅ ᒐᕙᒪᐅᔪᓂ ᐃᓱᒪᒋᔭᖃᑎᖃᙱᓐᓂᐅᔪᓂ ᓴᓇᓂᕐᒧᑦ 

ᐃᑲᔪᖅᓱᐃᔪᓂ ᐃᒡᓗᖃᖅᑎᑦᑎᓂᕐᓂ 

 

ᐃᑲᔪᖅᓱᐃᔪᓂ ᐃᒡᓗᖃᖅᑎᑦᑎᓂᕐᓂ ᒐᕙᒪᓕᒫᒥ ᓯᕗᓪᓕᐅᑎᔭᐅᖁᔭᐅᓂᐅᕗᖅ, ᑕᐃᒫᒃ ᐱᓕᕆᕝᕕᖏᓐᓂᙶᖅᑐᓂᒃ ᑭᒡᒐᖅᑐᐃᔨᖃᖅᑐᑦ ᐱᓕᕆᓪᓗᑎᒃ 

ᑲᑎᙵᓂᐅᔪᑦ ᐱᒻᒪᕆᐅᕗᑦ ᐱᓕᕆᓂᖃᕐᓂᕐᒥ ᑕᐃᑲᓂᓗᒃᑖᖅ ᐃᓱᒪᒋᔭᖃᑎᖃᙱᓐᓂᐅᔪᓂᑦ.  

ᐅᕙᙶᖅᑐᒥ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᖅᑎᑦᑎᓂᕐᒧᑦ, ᓄᓇᕗᒻᒥ ᒐᕙᒪᒃᑯᑦ ᓴᖅᑭᑎᑦᑎᓯᒪᕗᑦ 

ᑐᕌᖓᓂᖃᖅᑐᒥ ᐱᓕᕆᓪᓗᑎᒃ ᑲᑎᙵᓂᐅᔪᒥ ᑕᐅᑐᒃᑕᑐᐊᖃᑲᐃᓐᓇᕐᓂᕐᒥᑦ ᐃᓘᒃᓴᓄᑦ ᐱᔭᐅᔭᕆᐊᓕᖕᓂ ᐊᖑᑎᓄᑦ, ᐊᕐᓇᓄᑦ, ᐃᓚᒌᓄᑦ, 

ᒪᒃᑯᒃᑐᓄᑦ, ᐃᓄᑐᖃᕐᓄᑦ, ᐊᒻᒪ ᓄᓇᕗᒻᒥᐅᓂ ᐃᓅᓯᖃᖅᑐᓂ ᐃᓱᒪᒧᑦ ᐋᓐᓂᐊᕐᓂᐅᔪᓂ ᐅᕝᕙᓘᓐᓃᑦ ᐊᔪᕈᑎᖃᖅᑐᓄᑦ. 

ᐅᓇ ᐱᓕᕆᓪᓗᑎᒃ ᑲᑎᙵᓂᐅᔪᑦ ᕿᓂᖅᐳᑦ ᐃᓘᒃᓴᖃᕐᓂᐅᔪᓂ ᐊᑐᐃᓐᓇᖃᖅᑐᒥ ᐃᑲᔪᖅᓱᐃᓂᕐᓂ ᐱᔨᑦᑎᕋᕐᓂᐅᔪᓂ, ᐊᑯᓂᐅᔪᒃᑯᑦ 

ᑐᙵᕕᖃᑦᑎᐊᖅᑐᒥ, ᐊᒻᒪ ᐊᖏᒡᓕᒋᐊᖅᑎᑦᑎᓲᒥᒃ ᐱᐅᓂᖓᓂ ᐃᓅᓯᐅᔪᒥᑦ ᑕᐃᒃᑯᓄᖓ ᐊᑐᖅᑐᓂ ᐊᔪᖅᓴᕐᓂᐅᔪᒥ. ᐱᓗᐊᖅᑐᒥ, 

ᑕᐅᑐᒃᑕᑐᐊᖃᑲᐃᓐᓇᕐᓂᕐᒥᑦ ᐃᑲᔪᖅᓱᐃᓂᕐᒧᑦ ᐃᓄᖕᓂ ᐊᖏᕐᕋᖃᙱᑦᑐᓄᑦ, ᑕᐃᒪᐃᒐᔪᖕᓂᖃᖅᑐᒥ ᐅᕝᕙᓘᓐᓃᑦ ᕿᒪᐃᓂᕐᒧᑦ 

ᐋᓐᓂᖅᓯᕆᓂᐅᔪᒥ, ᐊᒻᒪ ᐅᑎᖅᑎᕆᕙᓪᓕᐊᔪᓄᑦ ᓄᓇᕗᒻᒧᑦ. ᐅᓇ ᐱᓕᕆᓪᓗᑎᒃ ᑲᑎᙵᓂᐅᔪᑦ ᐃᓚᖃᖅᐳᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ, 

ᐊᒻᒪᓗ ᐱᓕᕆᕝᕕᓂᑦ ᐃᓄᓕᕆᔨᒃᑯᓐᓂᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᒪᓕᒐᓕᕆᔨᒃᑯᓐᓂᑦ. 

ᒫᓐᓇᐅᔪᖅ ᑕᓪᓕᒪᓂ ᐊᑯᓂᐅᔪᒃᑯᑦ ᐸᖅᑭᕕᐅᔪᓂ ᐃᒡᓗᕐᔪᐊᓂ ᑐᓂᓯᕙᒃᑐᓂ 24/7 ᐸᖅᑭᔭᐅᓂᕐᒧᑦ 44−ᓄᑦ ᓄᓇᖃᖅᑎᐅᔪᓄᑦ (ᐊᕐᕕᐊᑦ, 

ᐃᖃᓗᒃᑑᑦᑎᐊᖅ, ᐅᖅᓱᖅᑐᖅ, ᐃᒡᓗᓕᒃ ᐊᒻᒪᓗ ᐃᖃᓗᐃᑦ).  

ᐅᓇ ᑲᑐᔾᔨᖃᑎᒌᖕᓂᐅᔪᖅ ᓇᓗᓇᐃᖅᓯᓂᐊᖅᐳᖅ ᑐᑭᓯᐅᒪᑦᑎᐊᒃᑲᓐᓂᕐᓂᑦᑎᓐᓂ ᐊᔾᔨᒌᙱᕐᔪᐊᖅᑐᓂ ᐃᒡᓗᖃᖅᑎᑕᐅᓂᕐᒧᑦ ᐱᔭᕆᐊᖃᕐᓂᐅᔪᓂ, 

ᐱᕙᓪᓕᐊᑎᑦᑎᓂᕐᒧᑦ ᐊᑐᐊᒐᕐᓂ ᐊᒻᒪ ᐱᓕᕆᐊᖑᔪᓄᑦ ᑭᐅᒪᓂᕐᒧᑦ ᑕᐃᒃᑯᓂᖓ ᐱᔭᐅᔭᕆᐊᖃᖅᑐᓄᑦ, ᓴᖅᑭᑎᑦᑎᓗᓂ ᐱᓕᕆᖃᑎᒌᖕᓂᐅᔪᓂ 

ᐊᑐᐃᓐᓇᖃᖅᑎᑦᑎᓂᕐᒧᑦ ᓈᒻᒪᒃᑐᓂ ᐃᑲᔪᖅᓱᐃᓂᐅᔪᓄᑦ ᐱᔨᑦᑎᕋᕐᓂᐅᔪᓂ, ᐊᒻᒪ ᒥᒃᖠᒋᐊᖅᑎᑦᑎᓂᕐᒧᑦ ᐊᒡᕕᐊᕈᑕᐅᔪᓂ ᑕᐃᒃᑯᓄᖓ 

ᐱᔭᕆᐊᖃᖅᑐᓄᑦ. ᑖᓐᓇ ᐊᒃᓱᕈᕐᓂᐅᔪᖅ ᒪᓕᒃᑐᖅ ᐱᓕᕆᒋᐊᕈᑎ 1−ᒥ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ 

ᐃᒡᓗᖃᖅᑎᑦᑎᓂᕐᒧᑦ. 

ᐱᓕᕆᑦᑎᐊᕐᓂᐅᔪᒥ ᐅᓂᒃᑳᓕᐊᖅ: ᐆᒻᒪᖅᑯᑎᓄᑦ ᐊᑭᖏᓐᓂ ᐊᑐᓗᐊᙱᓐᓂᖅᓴᐅᓂᕐᒥ ᐆᒻᒪᖅᑯᑎᓄᑦ 

ᐊᑭᓕᒐᒃᓴᖓᓂ ᐊᐅᓚᑦᑎᓂᖏᓐᓂ ᐱᓕᕆᐊᖑᓂᐅᔪᒥ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᒋᐊᓚᐅᖅᐳᖅ ᐆᒻᒪᖅᑯᑎᓄᑦ ᐊᑭᓕᒐᒃᓴᖓᓂ ᐊᐅᓚᑦᑎᓂᖏᓐᓂ ᐱᓕᕆᐊᖑᓂᐅᔪᒥ 

ᐊᐃᕐᕆᓕ 2018−ᒥ, ᐱᔭᕇᖅᓯᓪᓗᓂ ᐱᓕᕆᒋᐊᕈᑎ 9−ᒥ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᖅᑎᑦᑎᓂᕐᒧᑦ.  

ᐱᓕᕆᐊᖑᔪᖅ ᐱᔪᓐᓇᖅᑎᑦᑎᕗᖅ ᐊᖏᕐᕋᓂ ᓂᐅᕕᖅᐸᒃᑐᓂ ᐊᒻᒪ ᐊᑕᐅᓯᕐᒥ ᕼᐋᒻᓚᒃᑯᓐᓂ ᐊᑭᓖᕙᒃᑐᒥ ᐊᑐᓂ ᓄᓇᓕᐅᔪᒥ 

ᐊᐅᓚᑦᑎᓂᖏᓐᓂ ᓇᖕᒥᓂᖅ ᐆᒻᒪᖅᑯᑎᖓᓐᓂ ᐊᒻᒪ ᒥᒃᖠᒋᐊᖅᑎᑦᑎᔪᒥ ᐆᒪᖅᑯᑎᑐᓗᐊᙱᓐᓂᖅᓴᐅᓂᕐᒥ ᐊᑐᖅᖢᑎᒃ ᒥᑭᑦᑑᔪᒥ 

ᓄᓇᒥᙶᖅᑐᓄᑦ ᐆᒻᒪᖅᑯᑎᓄᑦ ᐱᓕᕆᔾᔪᓯᐅᔪᓂᑦ. ᓄᑖᖑᔪᖅ ᐱᓕᕆᐊᖑᔪᖅ ᒥᒃᖠᒋᐊᖅᑎᑦᑎᓲᖑᕗᖅ ᐆᒻᒪᖅᑯᑎᓄᑦ ᐊᑭᖏᓐᓂ, 

ᒥᒃᖠᒋᐊᖅᑎᑦᑎᓪᓗᓂ ᓄᓇᕘᑉ ᐊᑐᖅᐸᖕᓂᖓᓂ ᐅᖅᓱᐊᓗᑐᐃᓐᓇᕐᓂ, ᐊᒻᒪ ᒥᒃᖠᒋᐊᖅᑎᑦᑎᓪᓗᓂ ᐸᐅᕐᒥ ᐳᔪᕐᓗᓂᑦ. 

ᐆᒻᒪᖅᑯᑎᓄᑦ ᐊᑭᓕᒐᒃᓴᖓᓂ ᐊᐅᓚᑦᑎᓂᖏᓐᓂ ᓂᐅᕕᖅᐸᒃᑐᑦ ᐱᓲᖑᕗᑦ ᐆᒻᒪᖅᑯᑎᓄᑦ ᐊᑭᑭᒡᓕᒋᐊᕐᓂᐅᔪᒥ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 

ᑎᒥᖁᑖᑕ ᐊᑭᒃᓴᖏᓐᓄᑦ ᖄᖏᐅᑎᔪᒧᑦ ᐆᒻᒪᖅᑯᑎᓂᑦ ᓴᖅᑭᑎᑉᐸᒃᑕᖏᓐᓂ. ᑕᐃᓐᓇ ᖄᖏᐅᑎᓂᐅᔪᖅ ᐆᒻᒪᖅᑯᑎ ᐅᑎᖅᐸᓪᓕᐊᓲᖑᕗᖅ 

ᐆᒻᒪᖅᑯᑎᓕᕆᕝᕕᖕᒧᑦ. ᓲᕐᓗ, ᓂᐅᕕᖅᐸᒃᑐᑦ ᓯᕿᓂᕐᒥᙶᖅᑐᒥ ᐃᓕᓯᒪᓂᐅᔪᓂ ᓴᖅᑭᑎᑦᑎᓲᖑᕗᑦ ᖄᖏᐅᑎᔪᒥ ᐆᒻᒪᖅᑯᑎᓂᑦ ᐊᐅᔭᒃᑯᑦ, 

ᑐᓂᓯᕙᒃᑐᒥ ᐆᒻᒪᖅᑯᑎᓄᑦ ᐊᑭᑭᒡᓕᒋᐊᕐᓂᐅᔪᒥ ᐊᑐᖅᑕᐅᔪᓐᓇᖅᑐᒥ ᐅᑭᐅᒃᑯᑦ ᑕᖅᑭᐅᔪᓄᑦ.  

ᑕᐃᒪᙵᓂ ᓄᕕᐱᕆ 2019−ᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᓚᐅᖅᐳᑦ 12−ᓂ ᐆᒻᒪᖅᑯᑎᓄᑦ ᐊᑭᓕᒐᒃᓴᖓᓂ 

ᐊᐅᓚᑦᑎᓂᖏᓐᓂ ᑐᒃᓯᕋᐅᑎᓂᑦ. ᐃᓚᖏᑦ ᐃᓕᓯᒫᓂᓕᖅᐳᑦ, ᐊᖏᖅᑕᐅᓯᒪᓪᓗᑎᒃ ᐊᒻᒪ ᕿᒥᕐᕈᔭᐅᕙᓪᓕᐊᕗᑦ. ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᕙᓪᓕᐊᑎᑦᑎᕗᑦ ᐊᑐᐊᒐᕐᒥ ᐱᑕᖃᖅᐸᒌᖅᑐᓂ ᓇᖕᒥᓂᖃᖅᑐᓄᑦ ᐊᒻᒪᓗ ᑲᑐᔾᔨᖃᑎᒌᖑᔪᓄᑦ 

ᐃᓕᓯᔪᒪᓇᔭᖅᑐᓄᑦ ᓄᓇᒥᙶᖅᑐᓄᑦ ᐆᒻᒪᖅᑯᑎᓄᑦ ᐱᓕᕆᔾᔪᓯᐅᔪᓂᑦ.  

ᓯᕗᒻᒧᑦ ᑕᑯᒋᐊᕐᓂᖅ 

ᐆᒧᖓ ᑐᐊᕕᕐᓇᕐᓂᐅᔪᒥ, ᓱᓕ ᐊᑯᓂᐊᓘᓂᐊᖅᐳᖅ ᑕᒪᒃᑭᓄᑦ 

ᓄᓇᕗᒻᒥᐅᓄᑦ ᐊᖏᕐᕋᖃᕐᓂᖏᓐᓂ.  

ᐅᖃᐅᓯᖃᖅᓯᒪᕗᒍᑦ ᓄᑖᙳᕆᐊᖅᑐᒥ ᐃᒡᓗᖃᖅᑎᑦᑎᓂᕐᒧᑦ ᐱᓕᕆᓂᕐᒧᑦ ᐸᕐᓇᒍᑎᒥᒃ ᐊᒻᒪᓗ ᑐᖕᒥᕌᕗᑦ ᓯᕗᒻᒧ ᐊᒻᒪ ᐊᒃᓱᕈᕈᑎᑦᑎᓐᓂ. 

ᓄᑖᙳᕆᐊᖅᑐᒥ ᑐᕌᒐᒃᓴᖃᕆᕗᒍᑦ ᖃᓄᖅ ᐱᓕᕆᖃᑎᒌᒍᒪᓂᑦᑎᓐᓂ ᐊᑐᓕᖅᑎᑦᑎᓂᕐᒧᑦ ᓯᕗᓪᓕᐅᑎᔭᐅᖁᔭᐅᔪᓂᑦ.  

ᐅᑯᐊ ᐃᓚᖓᐅᕗᑦ ᒪᓕᒃᑐᓂ ᖃᓄᖅᑑᕈᑕᐅᓂᐊᖅᑐᓂ. 

ᐃᖏᕐᕋᕙᓪᓕᐊᓂᕗᑦ ᖃᐅᔨᓴᖅᖢᒍ 

ᐱᕙᓪᓕᐊᑎᑦᑎᕗᒍᑦ ᓄᑖᒥᒃ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᖃᐅᔨᓴᐃᓂᕐᒧᑦ ᐋᖅᑭᒃᑕᐅᓯᒪᓂᖏᓐᓂᑦ ᓴᓇᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᕐᒧᑦ, ᒪᓕᒃᖢᓂ 

ᐱᓕᕆᒋᐊᕈᑎ 60−ᒥ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᖅᑎᑦᑎᓂᕐᒧᑦ. ᐅᓇ ᐋᖅᑭᒃᑕᐅᓯᒪᓂᖏᑦ ᐸᕐᓇᒍᑕᐅᓪᓗᓂ 

ᐱᓕᕆᔾᔪᑕᐅᕗᖅ ᐅᓂᒃᑳᕆᑦᑎᐊᒃᑲᓐᓂᕈᓐᓇᖅᑐᒥ ᓄᓇᕗᒻᒥ ᒐᕙᒪᒃᑯᑦ (GN) ᐃᖏᕐᕋᓂᕆᔭᖓᓂ ᐃᒡᓗᖃᖅᑎᑦᑎᓂᕐᒧᑦ. 

ᐅᓇ ᐋᖅᑭᒃᑕᐅᓯᒪᓂᖏᑦ ᐊᑐᖅᑕᐅᓂᐊᖅᐳᖅ ᓇᓗᓇᐃᖅᓯᓂᕐᒥ ᐊᒃᓱᕈᕈᑕᐅᔪᓂ ᐊᒻᒪ ᐱᕕᒃᓴᖃᕐᓂᐅᔪᓂ ᐃᓕᑦᑎᓂᕐᒧᑦ ᑕᒻᒪᕐᓂᑯᑦᑎᓐᓂ, 

ᑕᑯᒃᓴᐅᑎᑦᑎᓂᕐᒧᑦ ᐊᒃᑐᐃᓂᐅᔪᓄᑦ, ᐊᒻᒪᓗ ᑲᒪᒋᔭᖃᐃᓐᓇᕐᓂᐊᕐᓂᕐᒧᑦ ᑎᑭᐅᑎᓂᕐᒧᑦ ᑎᓴᒪᓂ ᐃᒡᓗᖃᖅᑎᑦᑎᓂᕐᓄᑦ ᓯᕗᓪᓕᐅᑎᔭᐅᖁᔭᐅᔪᓂᑦ 

ᐋᖅᑭᒃᑕᐅᓯᒪᔪᓂ ᐃᒡᓗᓕᐅᖃᑎᒌᓚᐅᖅᑕᒥ: ᐃᒡᓗᓕᐅᖃᑎᒌᓚᐅᖅᑕ ᑲᑎᙵᓗᑕ. 

ᐱᓕᕆᓂᕐᒧᑦ ᐸᕐᓇᒍᑎᖃᕐᓂᕐᒥ ᑐᑭᓯᓇᑦᑎᐊᖅᑐᒥ ᐊᒻᒪ ᑐᑭᖃᑦᑎᐊᕐᓗᓂ, ᖃᐅᔨᓴᑦᑎᐊᒃᑲᓐᓂᕈᓐᓇᖅᐳᒍᑦ ᐊᒻᒪ ᐅᖃᐅᓯᖃᕐᓗᑕ ᐃᖏᕐᕋᓂᑦᑎᓐᓂ 

ᐃᒡᓗᖃᖅᑎᑦᑎᓂᕐᒧᑦ ᐃᓕᖕᓄᑦ ᐊᒻᒪ ᐱᓕᕆᖃᑎᒋᔭᑦᑎᓐᓄᑦ.  

ᐅᖃᐅᓯᖃᕐᓂᖅ ᐱᓕᕆᑦᑎᐊᕐᓂᐅᔪᓂ ᐊᒻᒪ ᓄᑖᙳᖅᑎᑕᐅᓂᖏᓐᓂ ᐃᒡᓗᖃᖅᑎᑦᑎᓂᕐᓄᑦ 

ᐅᖃᐅᓯᖃᒐᔪᒍᒪᕗᒍᑦ ᐱᕙᓪᓕᐊᓂᑦᑎᓐᓂ ᐃᓕᔅᓯᓐᓄᑦ – ᐊᖏᔪᓂ ᐊᒻᒪᓗ ᒥᑭᑦᑐᓂ – ᐊᒻᒪᓗ ᑕᑯᒃᓴᐅᑦᑎᐊᕐᓂᑦᑎᓐᓂ ᐊᒃᓱᕈᕈᑎᒋᔭᑦᑎᓐᓂ. 

ᐅᓇ ᓯᕗᓪᓕᖅᐹᖑᓪᓗᓂ ᐊᕐᕌᒍᑦ−ᒪᕐᕉᒃ ᐊᓂᒍᕌᖓᑕ ᖃᓄᐃᓕᖓᓕᕐᓂᖏᓐᓂᑦ ᐃᒡᓗᖃᖅᑎᑦᑎᓂᕐᒥᒃ ᐅᓂᒃᑳᖅᓯᒪᔪᑦ. ᐊᓯᐊᒎᖅᑐᓂ ᐊᕐᕌᒍᓂ, 

ᑐᓂᓯᓂᐊᖅᐳᒍᑦ ᓇᐃᓐᓂᖅᓴᐅᔪᒥ ᓄᑖᙳᖅᑎᑕᐅᓂᖓᓂ, ᑕᐃᔭᐅᔪᒥ ᖃᓄᐃᓕᖓᓕᕐᓂᖓᓂ ᐃᒡᓗᖃᖅᑎᑦᑎᓂᕐᒧᑦ ᐊᔾᔨᓕᐊᖑᔪᒥ. ᐅᑯᐊ 

ᐅᓂᒃᑳᓕᐊᖑᔪᓂ ᐊᒻᒪ ᓄᑖᙳᖅᑎᑕᐅᓂᖓᓂ ᑐᑭᖃᑦᑎᐊᖁᕙᕗᑦ ᐊᒻᒪ ᑕᑯᔪᒥᓇᕐᓗᑎᒃ. ᕿᒥᕐᕈᓇᒃᐳᒍᑦ ᐊᔾᔨᒌᙱᑦᑐᓂ ᐱᓕᕆᓂᐅᔪᓂ 

ᐅᖃᐅᓯᖃᕐᓂᕐᒧᑦ ᐃᓕᔅᓯᓐᓄᑦ, ᓲᕐᓗ ᐃᓅᖃᑎᒌᖕᓂᕐᒧᑦ ᓯᐊᒻᒪᖅᑎᑦᑎᓂᐅᔪᒥ, ᐅᐸᒃᓯᒪᓂᐅᔪᓂ ᖃᓄᐃᓐᓂᐅᔪᓂ, ᓈᓚᐅᑎᒃᑯᑦ, ᐊᒻᒪᓗ ᐱᕙᓪᓕᐊᔪᑎᒍᑦ.  

ᐃᓚᐅᑎᑦᑎᓂᖅ ᓄᓇᕗᒻᒥᐅᓂ 

ᐊᑕᐅᓯᐅᖃᑕᐅᔪᖅ ᓯᕗᓪᓕᐅᑎᔭᐅᖁᔭᐅᔪᓂᑦ ᐃᓚᐅᑎᑦᑎᒃᑲᓐᓂᕐᓂᕐᒥᒃ ᓄᓇᕗᒻᒥᐅᓂ  ᐃᒡᓗᖃᖅᑎᑦᑎᓂᕐᒧᑦ ᐱᓕᕆᓂᕐᒧᑦ ᐸᕐᓇᒍᑎᒥᑦ: 

• ᑐᓴᕈᒪᕗᒍᑦ ᓄᓇᕗᒻᒥᐅᓂ ᖃᐅᔨᒪᓂᕆᔭᖏᓐᓂ, ᐊᑐᕐᓂᑯᖏᓐᓂ ᐊᒻᒪ ᐅᓂᒃᑳᖅᑐᐊᖏᓐᓂ ᐅᕙᑦᑎᓐᓂ ᐃᑲᔪᕐᓂᖃᕐᓂᐊᖅᑐᓂ ᐱᕙᓪᓕᐊᑎᑦᑎᓂᕐᒧᑦ 

ᐊᒻᒪ ᐊᑐᐃᓐᓇᖃᖅᑎᑦᑎᓂᕐᒧᑦ ᐃᒡᓗᖃᖅᑎᑦᑎᓂᕐᒥ, ᐱᔨᑦᑎᕋᕐᓂᕐᒥ ᐊᒻᒪ ᐱᓕᕆᐊᖑᔪᓂ – ᐃᒡᓗᒋᓚᐅᑲᖕᓂᐅᔪᓂ ᐊᖏᕐᕋᒥ ᓇᖕᒥᓂᖃᓕᕐᓂᕐᒧᑦ, 

ᐃᓄᑐᖃᕐᓂ ᐸᖅᑭᓂᕐᒥ ᐃᓄᓕᒫᓄᑦ ᐃᒡᓗᒋᔭᐅᕙᒃᑐᓄᑦ – ᖁᕝᕙᖅᓴᐃᕙᒃᑐᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪ ᐃᒻᒥᓂᒃ-ᐸᖅᑭᔪᓐᓇᕐᓂᕐᒧ. 

• ᑲᑎᖅᓱᐃᔪᒪᕗᒍᑦ ᐅᖃᐅᓯᒃᓴᓂ ᐃᓕᖕᓂᑦ ᐊᒻᒪ ᓄᓇᓕᔅᓯᓐᓂ ᐅᕙᑦᑎᓐᓂ ᐃᑲᔪᕐᓂᐊᖅᑐᓂ ᖃᐅᔨᓴᐃᓂᕐᒧᑦ ᐊᒻᒪ ᐊᑐᐃᓐᓇᖃᕐᓂᕐᒧᑦ ᐃᒡᓗᓂᑦ 

ᖃᓄᐃᓕᖓᓂᖏᓐᓂ ᐊᒻᒪ ᐊᑐᐃᓐᓇᐅᔪᓂ ᓄᓇᕗᒻᒥ. 

• ᑐᓴᕈᒪᕗᒍᑦ ᖃᓄᖅ ᐅᖃᐅᓯᒃᓴᑦ ᐊᒻᒪ ᐅᓂᒃᑳᕆᓂᕐᒥ ᐃᒡᓗᖃᕐᓂᕐᒥ ᑐᑭᖃᑦᑎᐊᕈᓐᓇᕐᓂᖓᓂ ᐊᒻᒪ ᐃᓕᖕᓄᑦ ᐊᑑᑎᖃᕐᓂᖓᓄᑦ, ᐊᒻᒪᓗ 

ᑐᓂᓯᓂᕐᒥ ᐱᕕᒃᓴᖃᕐᓂᐅᔪᒥ ᐅᕙᑦᑎᓐᓄᑦ ᐅᖃᐅᓯᖃᕐᓂᕐᒥ ᖃᓄᐃᓕᖓᓕᕐᓂᖓᓂ ᓄᑖᙳᖅᑎᑕᐅᓂᖓᓂ ᓄᓇᓕᖕᓂ ᖃᓄᐃᓐᓂᐅᔪᓄᑦ. 

ᐱᕈᖅᓴᐃᓂᖅ ᐱᓕᕆᓂᑦᑎᓐᓂ ᐃᓄᐃᑦ ᖃᐅᔨᒪᔭᑐᖃᖏᓐᓂ 

ᐱᓕᕆᖃᑎᖃᐃᓐᓇᕈᒪᕗᒍᑦ ᐃᓚᓕᐅᔾᔨᓂᕐᒥ ᐊᒻᒪ ᖁᕝᕙᖅᓴᐃᓂᕐᒥ ᐃᓄᐃᑦ ᐃᓅᓯᓕᕆᓂᕐᒧᑦ ᐊᑐᖅᐸᑦᑕᖏᑦ ᐅᕘᓇ ᐊᑐᓕᖅᑎᑕᐅᓂᖓᓂ 

ᐃᒡᓗᖃᖅᑎᑦᑎᓂᕐᒧᑦ ᐱᓕᕆᓂᕐᒧᑦ ᐸᕐᓇᒍᑎᑦᑎᓐᓂ. ᐅᓇ ᐱᕈᖅᓴᐃᓂᐊᖅᐳᖅ ᐱᓕᕆᓂᐅᔪᒥ ᐃᕕᖅᑎᑉᐸᓪᓕᐊᔪᒥ (2018-2023), ᐋᖅᑭᒃᑕᐅᓯᒪᓂᖏᑦ 

ᓄᓇᕗᒻᒥ ᒐᕙᒪᒃᑯᓐᓄᑦ ᓴᙱᒃᑎᒋᐊᖅᓯᓂᕐᒥ ᐊᑐᖅᑕᐅᓂᖏᓐᓂ ᐃᓄᐃᑦ ᐃᓅᓯᓕᕆᓂᕐᒧᑦ ᐊᑐᖅᐸᒃᑕᖏᓐᓂ ᐊᑐᐊᒐᕐᓂ ᐊᒻᒪ ᐱᓕᕆᐊᖑᔪᓄᑦ 

ᐱᕙᓪᓕᐊᑎᑕᐅᓂᖏᓐᓂ. ᑖᓐᓇ ᒪᓕᒃᑐᖅ ᐱᓕᕆᒋᐊᕈᑎ 59−ᒥ ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᖅᑎᑦᑎᓂᕐᒧᑦ. 

ᐱᓕᕆᔪᒪᕙᕗᑦ ᐱᓕᕆᓂᐅᔪᓂ ᑐᑭᖃᑦᑎᐊᕐᓂᐅᔪᓂᑦ. ᑕᒪᓐᓇ ᐃᓚᖃᖅᐳᖅ ᐃᓚᐃᑎᑦᑎᓂᕐᒥ ᓄᓇᓕᖕᓂ ᐊᒻᒪ ᒐᕙᒪᒃᑯᓐᓂ ᐃᓄᖕᓂ ᐅᖃᐅᔾᔨᔨᐅᔪᓂ 

(ᑐᑦᑕᕐᕖᑦ ᑲᑎᒪᔨᕋᓛᓄᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᐅᓚᑦᑎᔨᐅᔪᓄᑦ), ᐊᒻᒪ ᐃᓚᓕᐅᔾᔨᓂᕐᒥ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᒫᓐᓇᐅᔪᓄᑦ 

ᐊᑐᖅᑕᐅᕙᒃᑐᓄᑦ.  

ᓇᓗᓇᐃᒃᑯᑕᐅᔪᖅ ᐊᑖᓂ ᑕᑯᒃᓴᐅᑎᑦᑎᕗᖅ ᐃᓱᒪᓂᐅᔪᓂ ᐅᖃᐅᓯᐅᓯᒪᔪᓂ ᓄᓇᕗᒻᒥ ᒐᕙᒪᒃᑯᓐᓂ ᐱᓕᕆᖃᑎᒋᔭᑦᑎᓐᓂ ᐃᓕᓯᓂᕐᒥ ᐃᓄᐃᑦ 

ᐃᓅᓯᓕᕆᓂᕐᒧᑦ ᐊᑐᖅᐸᒃᑕᖏᓐᓂ ᐊᑐᓕᖅᑎᑕᐅᓂᖓᓄᑦ: 

 

https://www.gov.nu.ca/sites/default/files/ch_-_iviqtippalliajut_report_en_rev05.pdf

ᑲᑐᔾᔨᖃᑎᒌᖕᓂᖅ ᐃᓗᐊᒍᑦ ᐊᒻᒪ ᓯᓚᑖᒍᑦ ᐱᓕᕆᖃᑎᑦᑎᓐᓂ  

ᖃᐅᔨᒪᕗᒍᑦ ᐱᔭᒃᓴᖃᕐᔪᐊᕐᓂᖓᓂ ᓱᓕ ᐊᒻᒪ ᖃᐅᔨᒪᕗᒍᑦ ᐃᓄᑑᓗᑕ 

ᐱᔪᓐᓇᙱᓐᓂᑦᑎᓐᓂ. ᐱᓕᕆᕝᕕᓂᑦ ᐃᓗᐊᓂ ᓄᓇᕗᒻᒥ ᒐᕙᒪᒃᑯᓐᓂ 

ᐱᓕᕆᖃᑎᒌᖏᓐᓇᕐᓂᐊᖅᐳᑦ ᐅᖓᕙᕆᐊᖅᑎᑦᑎᓂᕐᒧᑦ ᓯᕗᓪᓕᐅᑎᔭᐅᖁᔭᐅᔪᓄᑦ. 

ᑲᔪᓯᔪᒪᖕᒥᔪᒍᑦ ᑲᑐᔾᔨᖃᑎᒌᖕᓂᕐᒥ ᐊᒻᒪ ᐱᓕᕆᖃᑎᖃᕐᓂᕐᒥ ᐊᓯᖏᓐᓂ 

ᑲᑐᔾᔨᖃᑎᒌᖑᔪᓄᑦ, ᐃᓚᖃᖅᑐᒥ: 

• ᒐᕙᒪᑐᖃᒃᑯᑦ 

• ᐃᓄᐃᑦ ᑲᑐᔾᔨᖃᑎᒌᖑᔪᓂᑦ 

• ᓄᓇᓕᖕᓂ ᐃᒡᓗᓕᕆᔨᓂᑦ ᑲᑐᔾᔨᖃᑎᒌᖑᔪᓂᑦ 

• ᓄᓇᓕᖕᓂ−ᑐᙵᕕᓕᖕᓂ ᑲᑐᔾᔨᖃᑎᒌᖑᔪᓄᑦ 

• ᓄᓇᓕᖕᓂ ᒐᕙᒪᐅᔪᓄᑦ ᐊᒻᒪ ᕼᐋᒻᓚᐅᔪᓄᑦ 

• ᐃᓕᓴᐃᓂᕐᓄᑦ ᐊᒻᒪ ᐃᓕᓐᓂᐊᕐᓂᕐᒧᑦ ᐃᓕᓐᓂᐊᕐᕕᓂᑦ 

• ᓇᖕᒥᓂᖃᖅᑎᐅᔪᓂ ᐊᒻᒪ ᐱᓕᕆᔨᕐᔪᐊᖑᔪᓄᑦ 

• ᑲᑐᔾᔨᖃᑎᒌᖑᔪᑦ ᐊᒃᑐᐃᕙᒃᑐᓂ ᐅᕝᕙᓘᓐᓃᑦ ᐊᒃᑐᖅᑕᐅᕙᒃᑐᓂ 

ᐃᒡᓗᖃᖅᑎᑦᑎᓂᕐᒥ (ᑕᐃᒃᑯᐊᑎᑐᑦ ᐃᓚᐅᖃᑕᐅᓂᐅᔪᓂ ᐳᕙᓘᖕᓂᕐᒥ, 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ, ᐊᔪᖅᓴᕐᓂᕐᒥ ᓂᒃᖠᒋᐊᖅᑎᑦᑎᓂᐅᔪᒥ) 

  

ᐱᓕᕆᑦᑎᐊᕐᓂᐅᔪᒥ ᐅᓂᒃᑳᓕᐊᖅ: ᑐᓂᓯᓂᖅ ᐊᑐᖅᑐᐊᖅᑎᐅᔪᓂ ᐊᔪᙱᓐᓂᐅᔪᓂ 

ᐱᓕᕆᑦᑎᐊᕈᓐᓇᕐᓂᕐᒧᑦ  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᓱᐃᔪᒪᕗᑦ ᐃᓄᓕᒫᓄᑦ ᐃᒡᓗᖃᖅᑎᑕᐅᔪᓂᑦ ᐱᓕᕆᑦᐊᕐᓂᕐᒥ ᐊᑐᖅᑐᐊᖅᑎᐅᔪᓄᑦ, ᐃᑲᔪᖅᓱᕐᓗᒍ 

ᐱᓕᕆᒋᐊᕈᑎ 17 ᐊᒻᒪᓗ 52 ᐋᖅᑭᒃᓱᖅᓯᒪᓂᒃᓴᒧᑦ ᑎᑎᕋᐅᔭᖅᓯᒪᓂᖅ ᐱᓕᕆᒋᐊᕈᑎᒃᓴᖅ ᐃᒡᓗᖃᖅᑎᑦᑎᓂᕐᒧᑦ. 

ᐃᓕᑕᖅᓯᓂᖅ – ᓄᓇᕗᒻᒥ ᑎᑎᕋᕈᓐᓇᕐᓂᕐᒥ ᐅᖃᓕᒫᕈᓐᓇᕐᓂᕐᓗ ᑲᑎᒪᔨᖏᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA), ᑲᓇᑕᒥ 

ᑮᓇᐅᔾᔭᒐᓱᐊᙱᓐᓂᐅᔪᒥ ᑲᑐᔾᔨᖃᑎᒌᖑᔪᑦ RentSmart ᐊᒻᒪ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ (NHC) ᐱᓕᕆᖃᑎᒌᒃᐳᑦ ᐱᕙᓪᓕᐊᑎᑦᑎᓂᕐᒥ 

ᐊᑐᖅᑐᐊᖅᑎᒧᑦ ᐃᓕᓐᓂᐊᕐᓂᐅᔪᒥ ᐱᓕᕆᐊᖑᔪᒥ ᐋᖅᑭᒃᓱᖅᓯᒪᔪᒥ ᐊᔾᔨᐅᙱᑦᑐᓄᑦ ᐱᔭᕆᐊᖃᕐᓂᐅᔪᓄᑦ ᓄᓇᕗᒻᒥ.  

ᐊᑐᖅᑕᐅᔪᒪᔪᑦ ᑐᕌᒐᒃᓴᐃᑦ ᐆᒧᖓ ᐱᓕᕆᐊᖑᔪᒥ ᐃᑲᔪᖅᓱᐃᓂᕐᒧᑦ ᐃᓄᖕᓂ ᐋᖅᑭᐅᒪᑎᑦᑎᓂᕐᒧᑦ ᐊᖏᕐᕋᑦᑎᐊᕙᐅᔪᓂ ᐊᒻᒪᓗ 

ᐊᑲᐅᙱᓕᐅᕈᑕᐅᔪᓂᑦ ᐊᑐᖅᑐᐊᒐᕐᓄᑦ. ᐅᓇ ᐱᓕᕆᐊᒃᓴᖅ ᐱᕙᓪᓕᐊᑎᑕᐅᕙᓪᓕᐊᖕᒪᑦ ᑕᐃᒫᒃ ᖁᙱᐊᕈᒃ ᐅᓇ ᐃᓂᐅᔪᖅ ᓯᕗᓂᑦᑎᓐᓂ 

ᓄᑖᙳᖅᑎᑕᐅᓂᐊᖅᑐᓂ! 

ᖃᐅᔨᓴᐃᓐᓇᕆᑦ 

ᖃᐅᔨᒪᕗᒍᑦ ᖃᓄᑎᒋ ᐱᒻᒪᕆᐅᓂᖓᓂ ᐃᒡᓗᖃᑦᑎᐊᕐᓂᕐᒥ 

ᓄᓇᕗᒻᒥᐅᓄᑦ – ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪ 

ᖃᓄᐃᙱᑦᑎᐊᕐᓂᕐᒧᑦ ᐃᓚᒌᖑᔪᓄᑦ, ᐊᒻᒪ ᓄᓇᓕᖕᓄᑦ 

ᒪᓕᒃᑎᒍᑦ ᐊᒻᒪ ᑐᓴᐅᒪᐃᓐᓇᕆᑦ ᐃᒡᓗᓕᐅᖃᑎᒌᓚᐅᖅᑕᒥ: 

ᐃᒡᓗᓕᐅᖃᑎᒌᓚᐅᖅᑕ ᑲᑎᙵᓗᑕ ᐊᒻᒪ ᐃᖏᕐᕋᓂᕗᑦ ᐃᒡᓗᖃᖅᑎᑦᑎᓂᕐᒧᑦ: 

 

 

 

ᕙᐃᔅᐳᒃ: www.facebook.com/NunavutHousing 

ᑐᕕᑐᕐ: https://twitter.com/nunavuthousing 

ᐃᓐᔅᑕᒍᕌᒻ: @nunavuthousing 

ᖃᕋᓴᐅᔭᑎᒍᑦ ᑐᑭᓯᒋᐊᖅᑕᕐᕕᖓᓂ: www.nunavuthousing.ca 

  

ᐃᒡᓗᖁᑎᒋᔭᐅᔪᑦ ᐃᖃᓗᖕᓂ 2015 

https://www.facebook.com/NunavutHousing/
https://www.facebook.com/NunavutHousing/
https://twitter.com/nunavuthousing
http://www.nunavuthousing.ca/?&lang=iu

ᐅᓂᒃᑳᓕᐊᑉ ᒥᒃᓵᓄᑦ 

ᐅᓇ ᐅᓂᒃᑳᓕᐊᖅ ᐸᕐᓇᒃᑕᐅᓚᐅᖅᐳᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂ ᑭᒡᒐᖅᑐᐃᔨᑦ ᓄᓇᕗᒻᒥ ᒐᕙᒪᒃᑯᓐᓂ, ᐃᑲᔪᖅᓯᖅᑕᐅᓪᓗᓂ ᑳᓐᑎᒃᔅᑯᓐᓂ: ᐋᒐᐃᔪᓐ 

ᑲᒻᐸᓂᐅᓪᓗᓂ ᐊᒻᒪ ᑎᑎᕋᐅᔭᕐᓂᕐᒧᑦ ᐊᓯᔾᔩᓂᐅᔪᒥ. ᓄᓇᒥᒃ ᐊᔾᔨᓕᐊᖑᔪᑦ ᐃᒡᓗᖁᑎᒋᔭᐅᔪᓂᑦ ᐊᔾᔨᓕᐅᖅᑕᐅᓚᐅᖅᐳᑦ ᒫᓂ ᓅᐳᓪᒧᑦ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑖ (NHC) ᓴᖅᑭᑕᐅᓚᐅᖅᐳᖅ 2000-ᒥ ᓄᓇᕗᒻᒥ ᒪᓕᒐᓕᐅᕐᕕᖕᒥ ᐅᕘᓇ ᓄᓇᑦᓯᐊᕐᒥ ᐃᒡᓗᓕᕆᔨᕐᔪᐊᒃᑯᑦ 

ᑎᒥᖁᑖᑎᒍᑦ (ᓄᓇᕗᑦ) ᒪᓕᒐᖓᓐᓂ. ᐱᓕᕆᐊᒃᓴᕆᔭᕗᑦ ᐃᓄᓕᒫᓄᑦ ᑎᒥᐅᓪᓗᑕ ᓄᓇᕗᒻᒥ ᒐᕙᒪᒃᑯᓐᓂ (GN) ᓴᖅᑭᑎᑦᑎᓂᕐᒧᑦ, ᐊᐅᓚᑦᑎᓂᕐᒧᑦ ᐊᒻᒪᓗ 

ᐊᐅᓚᑦᑎᓗᓂ ᐃᒡᓗᓕᕆᓂᕐᒧᑦ ᐱᓕᕆᐊᖑᔪᓄᑦ ᑐᓂᓯᔪᓐᓇᕐᓂᐊᕐᒪᑕ ᓈᒻᒪᑦᑎᐊᖅᑐᒥ ᐊᑐᐃᓐᓇᖃᕐᓂᕐᒧᑦ ᐊᔾᔨᒌᙱᕈᓘᔭᖅᑐᓂ ᐊᑭᑐᓗᐊᙱᑦᑐᓂ 

ᐃᓗᒃᓴᓄᑦ ᓂᕈᐊᒐᒃᓴᐅᔪᓂᑦ ᐃᓚᒌᖕᓄᑦ ᐊᒻᒪᓗ ᐃᓄᑐᐃᓐᓇᓄᑦ ᓄᓇᕗᒻᒥ. 


